
Tazwert 

    Tasekla tamaziɣt d tamesbaɣurt s tewsatin-is ladɣa tamedyazt.Tamedyazt 

Taqbaylit tewwi-d amecwar d alqayen di tmetti taqbaylit telḥa-d armi d tizi n 

wass-a, tɛedda-d si tallit ɣer tayeḍ tegla-d s waṭas n tmusniwin yurzen yal taɣult 

ama : d tussna timsal n dduni tama d amezruy n tmurt n tmazɣa(ladɣaLeqbayel). 

Tasekla n tmaziɣt tettnerni seg tallit ɣer tayeḍ almi tewweḍ ɣer tizi n wass-a, mi 

d-tekker tsuta i irefden asafu n tira, akken daɣen tasekla n tmaziɣt ɣas akken zik 

ur tt-terfid ara tira ugtentdeg-s aṭas n tewsatin am tsekliwin n yiɣerfan nniḍen, 

tegber tamedyazt d tesrit , tamedyazt tella s waṭas di tmett itaqbaylit, tettili-d am 

wakken d lemri i wayen akk yettɛici umdan aqbayli d iḥulfan-is, ma dayen 

yeɛnan tsarist tegber deg umur-is aṭas n tewsatin am tumgist, tamacahut, tullist d 

wungal. 

Tamedyazt  taqbaylit s umata tedder am waken tɛedda-d ɣef snat n talliyin : 

Tallit n tensayit d tallit tatrarit. 

Tamedyazt tamensayt yettwasnen di talliyin timensayin teqqen ɣer timawit, 

aḥric seg tmedyazt-a ur yesɛi ara bab-is d ayla n tmetti irkelli ; teqqen ɣer 

wansayen d tegnatin n usnulfu, am tmedyazt id d-ttawint tlawin deg lfuruḥ. 

Tallit-agi aṭas n yimedyazen id-yufraren amYusefUqasi, Ccix Muḥend 

Ulḥusin,Si Muḥend Umḥend d wiyaḍ. 

Tamedyazt ur teqqim ara kan deg tansayit imi tusa-d tsuta itt-id-refden seg 

wayen tella. 

Deg useggas n 1867 yebda nḍam n tmedyazt timawit yettbeddil imi tekcem 

tmedyazt-agi ɣer tira ɣef ufus n Hanoteau, wagi ijmeɛ-d ugar n 621 n yisefra seg 

useggas-agi almi zrin 20 n yiseggasen ɣef udlis-agi ines yella-d unadi wis sin 

ɣef tutlayt n tmaziɣt, s yin d aswen tekcem tmedyazt taqbaylit deg tatrarit 

Tamedyazt taqbaylit tatrart d tin yesnarnan tamedyazt tamensayt, tewwi-d abrid 

amaynut ama deg wayen icudden ɣer tulmisin am talɣa(lebni n usefru…),neɣ 

ayen icudden ɣer tulmisin n ugbur(Isental,..), ama deg wayen yaɛnan allalen s 

wayes sawḍen isefra-nsen i umseflid( tisfifin,CD …) 

  - Ma nuɣal ɣer tmedyazt taqbaylit tatrart seg tama n yisental, ad naf yal 

amedyaz amek yesselḥay tamedyazt-is, ɣef akken tella tudert-is d tudert n tmetti 

akked wayen i d-yesnulfa, dagi i d-yettban wudem n tmedyazt taqbaylit tatrart, 

iwakken ad yili Rabeḥ ṬARMEC d amedya n tmedyazt tatrart, ilaq ad as-

nexdem tasleḍt tasentalant i wammud n yisefra-ines, anect-a yebna ɣef yiwen n 

usteqsi agejdan : 

Acu-ten wudmawen n tatrarit di tmedyazt n Ṭarmec Rabeḥ seg tama n yisental ? 

Akken ad naweḍ ɣer tiririt n usteqsi-a ilaq-aɣ ad nebder timental n ufran n 

usentel, iswi-nneɣ, tarrayt ad-aɣ yessiwḍen ɣer tiririt n usteqsi, awal ɣef uɣawas 

n usentel. 

Timental n ufran n usentel : 

   Asentel ur d-yelli ara deg-s unadi ɣur yinegmayen n tesdawiyin, ma d 

tamedyazt n Rabeḥ ṬARMEC, ulac wid yeggedmen fall-as, mačči d aya d 

amedyaz ur yettwasnen ara ; anect-a i aɣ-yeǧǧan ad nerr lwelha-nneɣ ɣur-s deg 

umahil-nneɣ. 

Asentel-a yesɛa azal ameqqran  di tsekla taqbaylit tatrart, ladɣa asebgen n 

yisental n tmedyazt tatrart s tmedyazt n ṬARMEC Rabeḥ ur yettwasnen ara , 

akked wayen yezmer umedyaz d amaynut i tmedyazt taqbaylit tatrart, iswi-nneɣ 

deg umahil-agi d asebgen n wassaɣ gar tmetti i yettidir umedyaz d wurti-is udyiz 

seg yiseggasen n 80 alma d aseggas n 2010. 

 

Afran n tarrayt n usentel : 

   Yal asentel yesɛa tarrayt ara yeḍfer unagmay, deg usentel-nneɣ neḍfer tasleḍt 

tasentalant n wammud n yisefra ṬARMEC Rabeḥ seg yiseggasen n 80 almi d 

aseggas n 2010, ma dayen yezdin agmar n wammud-a yella d asmuzget n 

tesfifin imir nerra-t ɣer tira. 

 

Awal ɣef uɣawas n usentel : 

Iwakken ad negdem tazrawt i usentel n tesleḍt tasentalant n tmedyazt taqbaylit 

(amedya, ṬARMEC Rabeḥ seg temnaḍt n Tizi Ɣenif), neɛreḍ ad nebḍa aɣawas 

ɣef krad n yiḥricen : 

Aḥric amezwaru, yella-d ɣef tesleḍt tasentalant, ma d aḥric wis sin yella-d ɣef 

tmedyazt tatrart, ma d aḥric wis krad d tasleḍt tasentalant i wammud n yisefra n 

ṬARMEC Rabeḥ. 

 

Aḥric amezwaru : 

  Ad d-yili d tibadutin n wawal asentel d wawal aneqqid . 

 

Aḥric wis sin : 

    Ad d-yawi ɣef tabadut n tmedyazt taqbaylit tatrart s umata, ad d-nefk anamek 

n wawal tatrarit, ad d- yeḍfer  talalit n tmedyazt taqbaylit tatrart,flali n tmedyazt 

taqbaylit tatrart, d tulmisin n tmedyazt-agi tatrart deg wayen yeɛnan agbur, d  

isental itraren di tmedyazt taqbaylit . 

Ilmend n waya, ad d-naf yal amedyaz d acu i d-yerna i tmedyazt taqbaylit tatrart, 

d wamek yesselḥa tamedyazt-is gar-asen ṬARMEC Rabeḥ d medya. 

 

Aḥric wis krad : 

   Ad d- nexdme tasleḍt tasentalant i yellan d tulmist tamezwarut n tmedyazt 

tatrart, deg-s isental sɛan assaɣ ɣer twennaḍt n umedyaz neɣ ɣer wayen yettwali 

neɣ isel deg tudert-is. 

Da newwi-d ad neṭṭef amedya n yiwen seg yicennayen yettarun tamedyazt n 

ccna-nsen, ad as-nexdem tasleḍt tasentalant. 

Seg tesleḍt-a, nebɣa ad d-nemmel ayen i d-yellan d asentel amaynut deg 

tmedyazt-a. 

 

 

 

 



     

      

      Aḥric amezwaru 

    Tasleḍt tasentalant 

Tazwart  

   Deg uḥric-a aẓrayan, ad d-nemmeslay ɣef kra n tmiḍranin iɣef tbedd tezrawt-

nneɣ, tid ara nessemres deg-s.Timiḍranin-a, kra seg-sent, rzant taɣult n uzɣan 

asentalan deg tsekla : asentel, aneqqid, anrar asnumkan amawalan d uzeṭṭa 

amawalan. 

1-Tasleḍt tasentalant  

    D tasleḍt n yiḍrisen n tsekla, tasleḍt-a, tezmer ad tili ɣef unamek neɣ ɣef talɣa 

neɣ ɣef tutlayt, temzer diɣen ad tili ɣef wassaɣen d yiferdisen yettilin berra n 

uḍris aseklan, am tudert n umaru d tmetti-is, d tikta n tallit i deg yedder umaru…

  

1-2-Amezruy n tesleḍt tasentalant  

   Temgarad tmuɣli n wid i yuran ɣef uzɣan asentalan deg wayen yerzan taluft n 

wansi id yuɣ aẓar d wansi id yefruri.  

   « Azɣan neɣ tasleḍt tasentalant yuɣ-d aẓar deg tazwara n lqer wis 20 asmi 

yebda usami n yiḍrisen iseklanen, yettagem-d seg tussniwin n tmetti am tussna n 

tmetti, tadamsa, d tusniwin n tutlayt am tesnillest, tasnumka » .
1
 

   Tasleḍt tasentalant d tiẓri n tsekla, tettawi-d ɣef yisental i yellan deg uḍris. 

Michel COLLOT yenna-d : « azɣan asentalan d anaw n usami nyisental d 

yiḍrisen, i yuɣen azal meqqren deg tmurt n Fransa s yimahilen n unagmay 

Gaston BACHELARD d yimahilen n George POLLET, Jean STARBONSKId 

Jean-Pière RICHARD »
2
, nezmer ad d-nini belli d Jean Pierre Richard i d ababat 

n tesleḍt tasentalant, d netta itt-yesbedden, iḍfer abrid n Gaston BACHELARD i 

yellan yesseqdac tafelsafit. Gar yimahilen i yega Jean-pièrre RICHARD deg 

uzɣan neɣ deg tesleḍt tasentalant, yella yiwen n udlis ur t-yezgil kra n win add-

yemmeslayen ɣef tesleḍt tasentalant « L’universimaginaire de Mallarmé ». 

   Deg udlis-agi Jean-Piérre RICHARD yemmeslay-d s telqayt ɣef teẓri 

tasentalant d tmiḍranin tigejdanin i ɣef treṣṣa. 

 

 

                                                           
1
 MAKOUTA-M, Systémes, theories et méthodes comparésen critique littéraire, volume II Des nouvelles 

critiqueq à l’électisme négro-africain, Ed.L’Harmattan,2003.p.43. 
2
COLLOT M,  « Le théme selon la critique thématique »,in, communications volume 47,N°1,1988,P.79. 

   Tasleḍt-agi d azɣan n uḍris seg tama n yisental, akken id yenna  

J.L.PEDINIELLI :  « Tasleḍt tasentalant d tasleḍt tagelmant , d asekres n 

usteqsi aḥerfi, ɣef wacu yettmesli uḍris ?. s unegzum n yinaw ara d-banen 

yisental igejdanen ara d-yawin ɣef tesleḍt ilmend n yisteqsiyen d yiswan nunadi

1
Asentel d tanfalit neɣ d tafyirt iɣef tettezzi tekti n tegzemt n uḍris, nezmer ad d-

nini asentel d ayen yebɣa ad d-yini yiwen deg wawal-is, neɣ amaru deg uḍris.   

   Tasleḍt tasentalant tebna ɣef yisentel, ɣef waya BERGUEZ yenna-d : 

« Tazrawt deg tsentalant, ur terzi ara kan yiwen neɣ kra n yiḥricen deg udlis, 

maca terza idlisen-nni akken d takemmalt, acku s waya ara yessiweḍ win yeggan 

tasleḍt ad yegzu anamek i as-yefka umeskar (amedyaz) i usentel »
2
. Seg tmuɣli-

agi ad d-negzu d akken, win ad yegen tasleḍt yezmer ad yeḥṣu amek 

yettwasuddes usentel daxel n uḍris. 

 

1-3-Tibadutin n usentel d uneqqid 

   Tasleḍt tasentalant d tazrawt n yisentel deg tsekla . Asentel akken i yella deg 

yisegzawalen n tefransist, d wayen i yura Madelénat, awal « asentel » yeffeɣ-d 

deg lqern wis 13 seg tlatinit « théma » i d-reḍlen seg tegrigit. Deg lqern wis 18 

yerza asuqel n yiḍrisen seg tutlayt tayemmat ɣer utlayt tawerdant. 

   Mgaradent tmuɣliwin ɣef usbadu d usegzu n tmiḍrant-a n usentel d tin n 

uneqqid. 

   Ɣef wakken yettwali Vasseviere « aneqqid d taggayt tasnumkant taddayt, 

asentel d taggayt, tamadwant, tamatut », 
3
deg tmuɣli-agi asentel yettban-d d 

amatu d amadwan, ma yella d aneqqid yettban-d d akmam, yettas-d meẓẓi ɣef 

usentel. 

 

                                                           
1
 Mémoire online, «Introduction à l’analyse clinique », site mémoire online[en ligne] 

http://www.mémoire online.com/02/12/5426/m Analyse-des-facteures-et-consequences-psychosocio-
culturels-du-cilibat-prolonge-Cas-du-secteur-ki18html  « Analyse thématique et avant tout descriptive, elle 
correspond à une complexification de la question simple, de quoi le sujet parle t-il ?Elle procéde par le 
d écoupage et recensement des thémes principaux qui peuvent faire l’objet d’analyse différente selon les 
questions et les objectifs de recherche ». 
2
BERGUEZ D.,Introduction aux méthodes critiques pour l’analyse littéraire,Ed.Dunod, Paris,1999.p.96,97. 

3
VESSEVIERRE J.,Littérature,Textes théoriques et critiques, Ed.Armon Colin,2004,P.289. 

« Le motif est la catégorie sémantique minimale, par opposition […]au théme, qui est la catégorie la plus 
abstraite et la plus générale ». 

http://www.m�moire/

    GARDES Tamine akked HURBERT daɣen fkand tabadut i usentel nnan-d : 

«  Asentel, i yellan d imadwanen yerna d imatuten, ttefɣen-d d talɣiwin tikmamin 

d timsefrurin , s wallalen utlayanen am wawalen d tunuɣin […] iferdisen-agi 

yettezzin ɣef usentel ssiliɣen-d ayen i wumi nezmer ad nsemmi ineqqiden »
1
. Deg 

tmuɣli-agi add negzu d akken , irit yettusileɣ s yiferdisen n usentel , ihi tamuɣli 

n Vasseviére ur temgarad ara ɣer tmuɣli-agi. 

   Smeskens , seg tama-s, Asentel ɣur-s yessgzay-d, yettak anamek i uneqqid, 

yerna amgired yellan gar-asen am win yellan gar usnamak d usnamuk, imi assaɣ 

i ten-yeqnen s timad-is ɣer tesleḍt n uḍris. Annect-a yemmal-d belli ayen yellan 

d asentel yezmer ad yuɣal d aneqqid i usentel id-yezgan nnig-s. 

   Tibadutin –agi id-nebder tessemlal-itent yiwet n tikti, d tin s wayes id-yettban 

usentel d amadwan d amatu. 

   Tella tmuɣli nniḍen tettqabal-d tamuɣli tamezwarut, d tanemgalt-is, asentel 

deg-s yemgarad unamek-is ɣef wakken i yella yakan. Dɣa Michel COLLOT 

yesbadu-t-id ilmend n wamek i t-yettwali deg uzɣan asentalan, yenna-d : «  

Asentel almend n uzɣan asentalan, d asnamuk, d amsiman, d udrigyerna d 

akmam ; yessenfalay-d assaɣ ufrayan n umeggay ɣer umaḍal, yettban-d deg 

yiḍrisen s tuget n wallus i ṭṭafarent tsenfal ; izeddi d yisental nniḍen i useddes n 

tdamsa tasnumkant d telɣawit n udlis »
2
 

   COLLOT yemmezgi-d akked SMESKENS, yenna-d ɣef usentel :  « ur yelli 

ara d taɣawsa tazɣarayt ɣef uḍris, maca d taggayt tasnumkant i yellan ines »
3
, 

Lmaɛna n wannect-agi asentel yettas-d daxel maci beṛṛa i uḍris. Gardes Tamine 

akked Hurbert mmezgint-d d tikli-agi nnan-d : « Isental n udlisyezgan d 

imuffiren neɣ yettwalɣen s wudem arusrid, ur snekwayen ara ayen ɣef wacu 

ttmeslayen »
4
. 

                                                           
1
GARDES T J.et HURBERT.-C., Dictionnaire de critique littéraire, Ed. Armand Colin, Paris,2004,P.223. 

« Les thémes qui sont abstraits et généraux s’incarnet dans des formes concrétes et particuliéres, a travers le 
matériel linguistique, les mots et les images[…] ces éléments de variation autour du théme constituent ce que 
l’on appelle des motifs ». 
2
COLLOT. M.,Op-cit,P,81. 

« Le théme selon la critique thématique est un signifié individuel, implicite et concret ; il exprime la relation 
affective d’un sujet au monde sensible ; il se manifeste dans les textes par récurrence assortie de variations, il 
s’associé à d’autre thémes pour structure l’économie et formelle d’une œuvre ». 
3
 Ibid,P.82. 

« Il s’agit moins d’objet extérieur à l’œuvre que d’une catégorie sémantique qui lui est propre ». 
4
GARDES T J.et Hubert M.-C., Op-cit,P.223. 

   Jean Piérre Richard yenna-d daɣen : « Isental imeqqranen deg uḍris, wid i 

yebnan taɣessa-s yefren, d nitni i ilaqen ad aɣ-d-begnen tasarut n tuddsa, 

ttwasqedcen s tuget, d wid yettemlilin d tegnit ibanen. Allus da, neɣ anda nniḍen 

temmal-d amlak »
1
 

   Yella wanda ad d-naf asentel d aferdis i d-yettwalsen, ɣef waya Smeskens 

yenna-d :  « Asentel d aferdis asnumkan id-yettwalsen deg kra n uḍris neɣdeg 

kra n ugraw n yiḍrisen » 
2
. Asentel mi ara d-yettuɣal aṭas n tikkal yettbeddil 

udmawen, akken id-yenna daɣen Jean Piérre Richard :  « Anamek n usentel 

yettɛiwid :yettbeddil ɣef yiman-is yakan, yettbeddil daɣen almend n yinumak i 

as-d-yezzin, wid i as-yettaken azal, wid i t-yessidiren »
3
, allus n usentel ugar n 

yiwet n tikkelt tettaǧa-t yettbeddil udmawen, yal tikelt s wudem. 

   Jean Piérre Richard yenna-d daɣen ɣef wallus n usentel : « Asentel d alsan, 

lmeɛna-is yettwalas deg uḍris »
4
, ihi asentel ur yesɛi yiwen n wudem, deg yiwen 

n uḍris nezmer ad tid-naf yesɛa aṭas n wudmawen, d win yettbeddilen s wallus 

   Deg usegzawal Le dictionnare de littéraire(2010 :497) : « Awal asentel 

yemmal-d ayen i nettmeslay s tsekla akk d iferdisen id d-yettefɣen n ugbur 

degtalɣa id-yetteflalin yiwen neɣ ugar n yidlisen »
5
 

Tamuɣli n Tzvetan Todorov akked Oswald Ducrot (1972 :280) : «Aneqqid 

yesɛaazal d ameqqran deg tesleḍttasentalant, nettnadi yal tikkelt ad nebdu aḍris 

d iḥricen imecṭaḥ i isehlen i wefham, nettnadi diɣen ad ttaweḍ tesleḍt ɣer lbeɛd 

n yiswi-ines ». 

 

                                                                                                                                                                                     
« Les thémes d’une œuvre qui sont souvent sous-jacents ou formulés indirectement, ne s’identifient pas avec 
son sujet ». 
1
Www.perse.Fr/web/revues/home/perse.Lethéme selon la critique thémaique, Michel Collot,p.80. «  Les 

thémes majeurs d’une œuvre, ceux qui en forment l’invisible architecture, et qui doivent pouvoir nous livrer la 
clef de son organisation, ce sont ceux qui s’y trouvent développés le plus souvent, qui s’y rencontrent avec une 
fréquence visibleexceptionnelle. La répétition, ici comme ailleurs, signale l’obsession. » 
2
SMEKENS W., thématique, Méthodes du texte : Introduction aux études littéraires, sous la direction 

deMaurice et Fernand Hallyn, Ed.Ducolot,1987.P.96. 

« Le théme est un élément sémantique qui se répéte à travers un texte ou un ensemble de textes ». 
3
 COLLOT M., Op-cit,P,86. 

« Le sens d’un théme varie : il se modifie à la fois en lui-méme et selon l’horizon des sens qui l’entourent, le 
soutient et le font exister ». 
4
 Www.perse.Fr/web/revues/home/perse.  « Le théme est itératif, c’est-à-dire qu’il est répéter tout au long de 

l’œuvre ». 
5
 «  Les themes majeurs d’une œuvre, ceux qui en forment l’invisible architecture, et qui doivent pouvoir nous 

liver la clefde son organisation, ce sont ceux qui s’y trouvent developpés le plus souvent, qui rencontrent avec 
une fréquence visible exceptionnele, la répétition ici comme ailleurs, signale l’observation ». 

http://www.perse.fr/web/revues/home/perse.Le

1-4-Assaɣ yellan ger uneqqidd usentel 

   Si tbadutin id-nenna yakan neffeɣ-d s yiwet n tikti belli, asentel d win yesɛan 

assaɣ d ameqqran ɣer uneqqid , imi deg ugbur n usentel id-ttlalen yiriten acu kan 

ttilin d imezyanen, ttkemmilen-as i usentel i wakken ad yennerni wa ad 

yemmed. 

1-5-Anrar asnumkan amawalan d uzeṭṭa amawalan  

   Deg uḍris n udlis , asuffeɣ n yigrawen n wawalen i usileɣ n yinraren d 

yizeḍwan imawalen, d aswir d agejdan deg teleḍt tasentalant, acku yis-sen ara 

nizmir ad d-nessekfel asentel neɣ isental imeqqranen n udlis-nni. 

1-5-1-Anrar asnumkan amawalan  

   Picoche tenna-d : « Anrar neɣ annar s unamek-is amezwaru, d adeg anida  i 

nezmer ad nesserwet yiwen kan n ssenf n zerriɛa. Ma yella s unamek-isunuɣan, 

nezmer ad nerzu yes-s tagruma-nni n yiferdisen n tesnillest n yiwet n tsekka ».
1
 

   George Mounin  seg tama-s, yesbadu-d anrar asnumkan yenna-d :  « D 

tagruma n tayunin timawalin id-yessekfalen anamek n tegruma n tmiḍranin 

yemmegren daxel n yiwet n tmiḍrant tabzimt »
2
. 

 

   Deg wayen akk akka idd nebder, add negzu d akken anrar amawalan d unrar 

asnumkan dduklen, qqnen wa ɣer wa. Acku akken tettwali Picoche,  « yalanrar 

amawalan, yerna daɣen d asnumkan, imi i yella wassaɣ d imezgi gar usnamak 

dusnamuk( yal awal yettqen ɣer unamek-is) »
3
. Akken daɣen ay ttwalin 

yimeskaren n vocabulaire de l’analyse littéraire(2005 :44), amawal d tesnumka 

qqnen gar-asen akken i yetteqen usnamak d usnamuk, d ayen s wacu d-yewwi ad 

nezdi anrar amawalan ɣer usnumkan. 

   Dɣa s wannect-a ad d-neffeɣ s tsemlilt belli, anrar asnumkan amawalan, ihi, d 

tagruma n wawalen, deg kra n uḍris, id-yettawin ɣef yiwet n taluft(tilawt), neɣ 

ɣef yiwet n tikti. Awalen-a yellaa gar-asen wassaɣ, zemren ad ilin daɣen 

tesdukkel-iten yiwet n taɣult yezditen yiwen n uẓar 

                                                           
1
 PICOCHE J., Précis de lexicologie française, Nathan,France,1997.P.70. 

2
« Ensemble des unités lexicales dénotant un ensemble de concepts inclus dans un concept étiquette ». 

2
 Ibid,P.70 

1-5-2-Azeṭṭa amawalan  

   Picoche tenna-d : « Azeṭṭa s unamek-is amezwaru, d agraw n lexyuḍ iicudden s 

tkersiwin wa ɣer wa ; neqqar azeṭṭa n ubernus .Anamek-is unuɣen d agrawi 

yettilin gar wawalen deg tutlayt »
1
 

   Tenna-d daɣen :, «Tanakti n uẓeṭṭa amawalan  teflali-d asmi i yebda usemres n 

wallal n usenselkim deg taɣult n tesnawalt ».
2
 

    Azeṭṭa amawalan yessekcam-d akk awalen id-yettmeslayen ɣef yiwet n tikti 

neɣ n tilawt i yeqqnen ɣer kra n usentel d anrar asnumkan amawalan, irennu-d 

awalen nniḍen id-yettawin ɣef usentel-nni, d acu ilmend n unamkiḍen-nsen d 

tegnatin ideg ttwasmersen 

 Deg aḥric-agi nssaweḍ add-nefek tibadutin d tmiḍranin iɣef tbedd tesleḍt 

tasentalant, d wassaɣen i ten-yezdin  

                                                           
1
 Ibid,P.70. 

2
 Idem,P.70. 

1-Tamedyazt taqbaylit tatrart  

   Tasekla d annar wessiɛen yeččuren d timusniwin d telqayt n yinumak 

yemxalafen, yal tamnaḍt n ddunit tesɛa ammud-ines n tsekla s leṣnaf-is 

yettwasnen, tamedyazt d tesrit. 

 

1-1-Anamek n tatrarit  

   Tasekla taqbaylit ula d nettat tegber ammud aseklan d alqayan, ammud-a d 

win yebnan ɣef snat-a n tewsatin timuta d tigejdanin tasrit d tmedyazt, 

tamedyazt d tin yellan d lemri n wayen akk yettidir umdan aqbayli d wayen 

yettḥulfu, telḥa-d seg talit ɣer tayeḍ seg tsuta ɣer tayeḍ, armi i d-tewweḍ ɣer tizi 

n wass-a, tamedyazt-a tɛedda-d ɣef waṭas n talliyin, yal tallit s wacu tufrar, llan-

d aṭas n yinagmayen ixedmen tizrawin ɣef umecwar i d-telḥa tmedyazt taqbaylit 

si tallit tamensayt yettuɣalen armi d lqern sbaɛṭac(17), armi d tallit n wass-a 

anda tella s llebsa nniḍen d tamaynut i wumi qqaren tatrarit. 

   Asnulfu amaynut i d-yernan ɣer tsekla tatrart d tin yeǧǧan anamek n tatrarit ad 

yemxalaf ɣef yinumak n tsekla tamensayt, ɣef waya ilaq ad nwali d acu i d 

tatrarit ? 

   Tatrarit d awal yesɛan aṭas n yinumak d lemɛani yemxalafen, tatrarit    

anamek-is dayen yerzan amaynut i d-yernan ɣef wayen yellan d amensay akken 

ad nessaweḍ ad d-nefk inumak yerzan tatrarit ad nettuɣal yal tikkelt ad terr 

tmara ɣer tensayit, akken ad nexdem takanit gar-asen, akken ad d-iban ubiddel s 

wudem ubriz. 

   Imi tatrarit dayen akk i d-yennulfan, ixulfen ayen yellan deg tensayit, tatrarit d 

udem n wesnulfu i d-yiwin amaynut deg tikta akked tira ixulfen tasekla 

tamensayt, aken yenna DEMOUGIN (J) : « Tatrarit d awal yebɣan ad d-yinin 

tulmisin timuta i d-teslal tallit yesɛan assaɣ ijehden s annar n usnulfu amaynut i 

d-yewwin awalen imaynuten i tmiranit, s waya i d-tettas tatrarit mgal udem n 

tensayit », ikemmel yenna-d «  Tatrarit d tarrayt n tira, d aɣerbaz n tikta, d udem 

n usnulfu amaynut deg waṭas n leṣnaf i ɣef treṣṣa yal tasekla ».
1
 

 

                                                           
1
 J.DEMOUGIN,dictionnaire historique, thématique et technique des littératures françaises et étrangeres 

anciennes et moderne, librairie, la rousse, Paris,1989,p1066. 

   Amaynut i d-tewwi tetrarit ur yelli ara deg tensayit, tettawi-d asnulfu deg 

ugbur d talɣa, akken yenna ǦEBUR Abdnur : « tatrarit d annar n tsekla d awal 

id-yewwin ayen ur d yellin ara uqbel, yettili seg wayen yellan di tmedyazt 

tamaynut ama deg uɣanib ama deg ugbur neɣ di sin »
1
 

   Ma nuɣal êr tezrawin i d-yewwin ɣef unamek n tsekla taqbaylit tatrart ad naf 

Mulud Mɛamri yefka-d anamek nniḍen ɣef wawal n tatrarit yenna-d : « Awal 

atrar d abeddel n ccetla i d-yellan deg tikli n tmedyazt taqbaylit seg tallit ɣer 

tayeḍ, ɣas akken ur tban ara tilas n wakud i d-telḥa tmedyazt taqbaylit tatrart 

swa swa ».
2
 

   Tamedyazt taqbaylit d tin yesɛan anamek n uflali, deg tsekla taqbaylit anda i 

d-sbegnen amek i d-telḥa seg tallit ɣer tayeḍ d wamek tennarna, ɣef ufus n 

yimedyazen yesɛan tikta n tsekliwin tigreɣlaniyin. 

   Tettban-d tatrarit deg usnulfu i d-yernan ɣer tsekla taqbaylit, i d-yesnulfan 

isental d tikta i d-yettilin deg yiḍrisen ixulfen tikta timensayin, ti dur nettwassen 

ara deg tsekla n zik, akken i d-yenna M.Akli Salḥi «Tatrarit d ayen i d-yeskanen 

udem amaynut di tsekla ama deg yisental ama di talɣa, ama di twuri n yiḍrisen, 

aferdis atrar d aferdis ur nennum ara medden di tsekla-nsen »
3
. 

Muḥemmed Ǧellawi ula d netta yenna-d « Ma nuɣal ɣer tmetti n yimedyazen s 

umata ad naf awal atrar d abeddel i d-yellan si timawit ɣer tirawit ; d ttiǧin n 

wansayen s usnulfu amaynut di tira d usegem ɣef akken i d-tella tallit tamirant 

seg wayen yellan deg yidles neɣ di tsertit ula di tmetti »
4
. 

   Tatrarit d tin i yefkan udem amaynut i tmedyazt taqbaylit deg tallit-agi tatrart, 

tamedyazt d tin i d-yewwin abrid n usnulfu amaynut, ixulfen neɣ yesnarnan 

tamedyazt tamensayt, anda i tefka i tmetti taqbaylit udem n tudert tamaynut,ɣef 

waya Ǧellawi yenna : « Seg taggara n lqern wis seɛṭac(19) timetti taqbaylit 

tmmuger-d anarni n wudmawen n tmetti deg tudert-is d yidles-is akked tsertit, 

yewwi-d ula ɣef wesnulfu n tmedyazt, anda tuɣal tamedyazt d tamaynut teffeɣ i 

wayen yennum wemdan aqbayli, truḥ seg wayen snen ɣer wayen ur sinen, ula d 

amedyaz ibeddel ula d netta yewwi-d tikta timaynutin seg wayen i d-yettmudu d 

asefru d tẓuri n tmedyazt, ama seg tama n tikta ama seg wawalen yessemres »
5
 

                                                           
.73 ص 1979جبور عبد النورالمعجم الأدبي دار العلم للملايين بيروت -

1
  

2
 -M.Mammeri,culture savante, culture vécue (étude 1938-1989),Ed Tala,Alger1991,p33. 

3
 -M.A.Salḥi, Asegzawal ameẓẓyan n tsekla, Ed L’odyssée,2012,sb,65. 

.34 ص2010الجسء الثاني الشعر الحديث مطبعة السيتونة تيسي وزو(بين التقليد و الحداثة)محمدجلاوي تطور الشعر القبائلي- 
4
  

.32محمد جلاوي نفس المرجع السابق ص-
5

Tallit n tatrarit tbeddel-as i tmetti tikta d tudert-is, abeddel yelḥaq ula d tasekla 

imi yella-d umaynut deg-s nulfant-d tewsatin timaynutin am ungal, akken daɣen 

id-yella umaynut deg ugbur d talɣa n tmedyazt. 

1-2-Talalit n tmedyazt taqbaylit tatrart  

Deg tagara n lqern wis seɛṭac(19) d tazwara n lqern wis ɛecrin (20) ibeddel 

wudem n tmetti i yeǧǧan tamedyazt ad tbeddel ad teffeɣ seg tensayit ɣer tatrarit, 

yegla-d wakud-a s waṭas n wuguren, labaɛda anekcum arumi i d-yezgan zdat n 

tnaṣlit d tutlayt tamaziɣt, yebɣa ad tt-yemḥu seg wakal n lejdud, annect-a yezrir 

ɣer tudert d tuddsa n tmetti taqbaylit anda tekcem seg tuddsa nniḍen(tuddsa 

tadeblant). 

  Abiddel-a yudef-d ɣer tsekla ladɣa tamedyazt taqbaylit deg wakud n lqarn 

wis(20) yewwi-d aṭas yewwi-d aṭas n yismawen, bɣan yis-s ad d-begnen  

izerfan-nsen, d tnaṣlit labaɛda abeggen n lbaṭel i d-yeglan s yineḍruyen-nni 

yeḍran di tmurt, ama gar umnekcum arumi, ama dayen yeḍran gar umdan 

aqbayli d udabu azzayri. 

   Farzen-d yinagmayen izzayriyen ladɣa Mulud Mɛemri, Yusef Nasib d Salem 

Cakir, talliyin n unarni n tmedyazt taqbaylit, yal yiwen ɣef acḥal i tt-yebḍa, yal 

yiwen iɣer yettarra talalit n tmedyazt tatrart. 

   Di tazwara ad naf Mulud Mɛemri yebḍa-tt ɣef tlata talliyin, ɣer ɣur-s talalit n 

tetrarit tebda-d di 1945 d asawen iwumi isemma tallit n uṛumi, ladɣa deffir n 

timunnent , tamedyazt tebda tetteffeɣ seg timawit tekcem ɣer tirawit d ayen i tt-

yesnarnan deg tama n ugbur d talɣa, azal n umedyaz ibeddel yuɣal yettawi-d ɣef 

iḥulfan-is yettawi-d ɣef wayen yebɣa mebla ma yeqqen ɣer nḍam n lɛarc d 

teqbilt. 

   Ma d Yusef Nasib yebḍa-tt ɣef rebɛa n talliyin, ɣer ɣur-s tatrarit tebda deg 

tallit tis tlata 1945-1962 d asawen iwumi isemma tallit tawaṭanit, nulfan-d 

yisental d imaynuten am usentel n tmagit tamaziɣt. 

   Ma yella d Salem Cakir yebḍa-tt ɣef setta talliyin, ɣur-s tatrarit tebda-d deg 

tallit tis rebɛa 1945-1954 d asawen iwumi isemma tallit n twaṭanit ;sya i t-

tekcem tmetti taqbaylit deg nḍamat timaynutin  i d-yefreḍ fell-as umnukcum 

aṛumi, nulfan-d yisental d imaynuten url lin ara deg tensayit, gar-asen asentel n 

twaṭanit d tegrawla. 

Inagmayen-agi mxalafen deg beṭṭu n talliyin maɛna msefhamen-d akken tatrarit 

tebda-d deg useggas n 1945 d asawen. 

 1-3-Tulmisin n tmedyazt tatrart  

   Tatrarit tegla-d s umaynut di yal taɣult yeɛnan timetti, amaynut-a yewwi-d ɣef 

tmedyazt ad tbeddel udem s waṭas n tulmisin id-ibegnen belli tamedyazt ad 

tbeddel udem s waṭas n tulmisin i d-ibegnen belli tamedyazt taqbaylit tewwi-d 

amecwar n ubiddel d alqayan ɣef tmedyazt tamensayt, iwakken ad d-nefhem 

tatrarit ilaq ad nuɣal ɣer tulmisin n tmedyazt, amek illant d wamek i d-narnant, 

acku tulmisin-a arnan-t talqayt d lemɛani i tmedyazt taqbaylit tatrart, ayen ara t-

yeǧǧen ad temgired ɣef tensayit tulmisin-agi n tetrarit llant-d ama deg talɣa ama 

deg ugbur.Tamedyazt tatrart tennarna deg tama n ugbur, yeɛnan kan isental i d-

yewwi aṭas n yisental imaynuten, imi yal amedyaz ɣef wacu usentel i d-yewwi 

wa ɣef (Lɣerba, tayri, tagrawla…). 

1-3-1-Isental  

   Tamedyazt tatrart tuɣ abrid n wesnulfu deg wayen yerzan isental, aṭas n 

umaynut i d-tewwi, isental-a d wid yefkan udem amaynut i tmetti iwin-d ɣef 

ubeddel n tudert n yimdanen di tmetti am izerfan n wemdan (tilelli n tmeṭṭut), 

lɣerba, tagrawla… 

1-3-1-1-Asentel n tegrawla n 1945  

   Tamedyazt n tallit taqburt, amedyaz yettawi-d isefra ɣef umennuɣ d 

yineḍruyen i d-yettilin gar teqbilin, ma yella nuɣal-d ɣer tmedyazt tatrart, 

amedyaz yettawi-d awal ɣef tegrawla, labaɛda tagrawla n 1954, i d-yeḍran di 

tmurt n Lzzayer, tamedyazt n tegrawla teṭṭuqet deg tsekla taqbaylit acku aṭas n 

yimedyazen yessefran ɣef tallit n tegrawla n 1954 i d-yewwin timunnent. 

   Tamedyazt n tegrawla ur teqqim ara kan ɣef umennuɣ d uwellah ɣur-s tettawi-

d ula ɣef lfarḥ-nni n timunnent i d-tewwi tegrawla, lfarḥ n tuɣalin n tmurt i 

yimawlan-is akken yenna Sliman Ɛazem deg usefru i wumi isemma « Iḍaher-d 

waggur » : 

    

          Iḍaher-d waggur 

         Yetbeɛ-it-id yitri 

         Ifeǧǧeǧ yettnur 

         Yefka-d tiziri 

         Yeḍwa timura d lebḥur 

         Idurar akked ṣḥari
1
 

   Tamedyazt n tegrawla tewwi-d daɣen ɣef yimeɣrasen d wayen xedmen ɣef 

tmurt, d wakal n lejdud d yineḍruyen n tegrawla. 

 

1-3-1-2-Asentel n lɣerba  

   Lɣerba d tinigit ɣer tmura n lberrani ttaǧan imawlan d yixxamen-nes, ǧǧan wid 

ɛzizen fell-asen ɣef ssebat yemxalafen, yal yiwen  d acu i d-aɣbel it-isufɣen si 

tmurt-is ɣer tmura n lberrani 

   Awal n lɣerba d awal i d-yusan seg taɛrabt yekcem ɣer tutlayt n teqbaylit, 

Mulud Mɛemri yenna-d : «  lɣerba d awal i d-yekkan si tutlayt n taɛrabt 

« lmaɛna-is ad tefɣeḍ si tmurt-ik ɣer tmura-nniḍen ,« الغربة »
2
. 

    Asentel n lɣerba iban-d s tuget deg useggas n 1945 d asawen. Imi amnekcum 

aṛumi yesrewlen amdan aqbayli, ḥetmen fell-as akken ad yeǧǧ tamurt-is, ad iruḥ 

ɣer tmurt n lberrani iwakken ad inadi ɣef weɣrum. 

   Tinigt tuɣ adeg wessiɛen di temnaḍt n Leqbayel, aṭas n yunagen, Yusef Nasib 

iga-d tamawt ɣef wannect-a deg wawal-is «  tamurt n leqbayel seg useggas n 

1945, d asawen tella-d deg-s tinigt s waṭas, imi imdanen iɛacen lḥif ttnadin ɣef 

lerzaq di tmura tibarraniyin, tinigt ɣer tmurt n Fransa tella-d s waṭas almi ixlant 

tudrin, ur d yeqqim deg-sent siwa tilawin d yimɣaren ur nezmir i uxeddim »
3
 

     Ad d-naf aṭas n yimedyazen i d-yewwin ɣef xelluy n tudrin seg yirgazen, 

wwin-d daɣen ɣef yiḥulfan n ucedhi n tmurt n lejdud, timital n Ccix Lḥesnawi, 

Sliman Ɛazem,Akli Yaḥyaten d wiyaḍ. Ccix Lḥesnawi yenna deg usefru « La 

maison blanche » : 

 

           
                                                           
1
-Y.Nasib,Sliman Azem le poéte,Ed Zyriab,2009,p475. 

2
-M.Mammeri,op.cit,p191. 

3
-Y.Nasib,Anthologie de la poésie Kabyle,Ed Andalousse,Alger,1993,p,67. 

           Tuddar qlent tilmawin 

           Ɛemrent ḥaca tulaw 

           Win yesɛan ul-is d aḥnin 

           Llhem d ulac
1
 

Amedyaz yettawi-d deg usefru-agi ɣef tudrin yexlan seg yirgazen yunagen 

yeǧǧan ḥala tulawin d yimɣaren. Asentel n lɣerba yettili-d s waṭas ɣer 

yimedyazen yunagen neɣ yettɣaben ɣer tmura n Lberrani, abeɛda wid yefɣen 

tamurt mebla lebɣi-nsen, wid yenfa udabu am umedyaz Sliman Ɛazem yesefran 

aṭas n yisefra ɣef lɣerba, yeqqar-d ayen yettḥulfu s yisefra-ines gar-asen : asefru 

iwumi isemma « A Ṛebbi lmaɛbud » : 

         A Ṛebbi lmaɛbud 

         Awin yerzan tamurt n lejdud 

         Wid i d-yekren yetɣerreb 

         Icerreq iɣerreb 

        Iruḥ yeǧǧa tamurt-is
2
 

Rnu ɣer yimedyazen-a (Sliman Ɛazem, Lḥesnawi), acennay Akli Yaḥyaten 

yecnan ɣef tmedyazt n lɣerba deg waṭas n tezlatin, am « Tamurt,M laɛyun 

Ṭawes, yeǧǧa yemma-s), yettawi-d deg tezlit tamurt ɣef cbaḥa n tmurt 

yettnuḥsaben d ddwa i wemuḍin yefka-as lewsayef n tudert n lǧennet, anda i d-

yessebgen iḥulfan n ucedhi, ma d tis snat « M laɛyun Ṭawes », yettbegin-d deg-s 

liḥala n tmeṭṭut yettraǧun argaz-is yunagen ur tuyis ara ad d-yuɣal, d iminig 

yettraǧun tamurt d wid iḥemmel. 

   Tusa-d deffir n timunnent tsuta-nniḍen n yimedyazen tettarun neɣ icennayen 

icennun ɣef lɣerba, di tallit-a n timunnent adabu yeɛreḍ ad yemḥu tanaṣlit 

taqbaylit d tutlayt tamaziɣt, ayen yeǧǧan amdan aqbayli ad iḥulfu i yiman-is d 

aɣrib di tmurt-is, ttwaksen-as yizerfan-is yegla-d wanect-a s trewla ɣer tmura n 

lberrani, anda iminigen ttwalin tamurt tabaranit d tukksa n ṭṭlam ɣef umdan 

aqbayli, din ara yaf tilelli. 

2
-Tizlit n Sliman Ɛazem « A Ṛebbi lmaɛbud ». 

   Imedyazen n tsuta-agi d wid i ttnaɣen ɣef tmagit d tutlayt taqbaylit, fɣen ɣer 

tmurt n lberrani akken ad sefrun ɣef wayen bɣan ad d-inin mebla lxuf seg udabu, 

iwakken ad begnen tebrek n tudert deg tmurt-nsen, gar-asen Ayt Mangellat, 

Muḥand Uyaḥya, Maɛṭub Lwennas, Ferḥat Imaziɣen d wiyaḍ. 

   Telḥeq-d tsuta tis tlata i d-yefkan neɣ i d-yewwin ula d nettat tamuɣli nniḍen 

ɣef lɣerba s wudem ixulfen tamuɣli n tsutiwin timenza. 

   Tasuta-agi tegla-d s yilemziyen iseddawiyen ur sen-d-iṣaḥ ara wadeg n 

uxeddim di tmurt-nsen, ur sen-yettwafek ara wazal dɣa rran tamuɣli-nsen ɣer 

tmurt n lberrani bɣan ad inigen akken yebɣu yili lḥal anda ara ad afen axeddim d 

udrim. 

   Gar imedyazen ad naf Ɛli Ɛemran, Belqasem Iḥeǧǧaten, d wiyaḍ, wigi ttarun 

neɣ cennun ɣef lɣerba n tsuta tis tlata, yebɣan tamurt n lbarrani akken ad nadin 

ɣef uxeddim, akken yenna Belqasem Iḥeǧǧaten deg usefru iwumi isemma 

« Aḥiwec » : 

          Ad ninig tufɣa uberiq 

         Nzad ad neǧǧ amkan 

         Deg ddunit ad d-naf amḍiq 

        Anida medden walan
1
. 

 

1-3-1-3-Asentel yizerfan n tmeṭṭut  

   Tamedyazt tatrart tewwi-d ɣef temsalt n tmeṭṭut i d-ibanen di tmetti tatrart 

yefkan azal d leqder i tmeṭṭut tazzayrit, yettnadin ɣef uzref-is d ubeddel n liḥala 

n tudert-is yettwaḥeqren. 

   Imedyazen fkan ula d nutni azal i tmeṭṭut uran tamedyazt ɣef temsalt n 

yizerfan-is d lbaṭel i yettɛedayen fall-as d lḥif ideg tettidir, tettili-d deg tmedyazt 

yura, Ɛli Ideflawen d wiyaḍ. 

   Tameṭṭut daɣen tecna ɣef yiman-is ɣef yizerfan-is d uzaglu i yerran fell-as zik 

s ṣṣut ɛlayen yeksen ɣef yiman-is lḥif, ad nebder gar-asent Nwara, Zuhra,Ḥnifa, 

Tarbaɛt n Ǧerǧer. 

Tarbaɛt n Ǧerǧer deg usefru : « D nekk iwumi qqaren tameṭṭut » : 

            D nekk iwumi qqaren tameṭṭut 

           Luleɣ-d ḥeznent tasriwin 

          Tin iyi-d yurwen tɛebba 

           Rran-tt ɣer deffir n lluḥ 

           Ur terwi asiger n temẓi 

           Temḥa ziɣ di ccetwa 

           Amzun ur tesɛi rruḥ
1
 

 

1-3-1-4-Asentel n tayri  

   Tayri dayen yedder neɣ yettḥulfu umdan ama di tallit taqburt ama d tin n tura 

yettara-d umedyaz iḥulfan-is d wayen yettwali d isefra, maca di tallit n teqburt 

teṭṭuqet tmedyazt tufḍiḥt, sebba n waya d ẓrubat yellan gar wergaz d tmeṭṭut ; 

Ma yella di tallit-a tamirant tamedyazt n tayri zeddiget teṣfa, tuɣ taqaɛet di 

tmetti s tehri. 

   Imedyazen fkan amur meqqren i usentel n tayri s tira, neɣ s cna n yimedyazen-

agi ixedmen aṭas ɣef usentel n tayri, Ayt Mangellat, Maɛṭub Lwennas, Zeddak 

Mulud, Ḥasan Aḥris, Ɛli Meẓyan, Farid Faragi, Akli Yaḥyaten, Brahim Teyyeb, 

Zuhra d wiyaḍ. 

Ayt Mangellat yenna deg usefru iwumi isemma « La ttnadiɣ fell-am », yesbin-d 

deg-s iḥulfan n tayri zeddigen is-yefkan rruḥ n tudert : 

              La ttnadiɣ fell-am 

              Anida telliḍ 

              La ttnadiɣ fell-am 

                        Yeɛdel wass d yiḍ 

                         Fudeɣ ṣṣifa-m 

 

                         Luẓaɣ lhedra-m 

                        Ayɣer diyi-tenɣiḍ
1
 

 

1-3-1-5- Asentel n tmagit  

   Tamagit d tamsalt n tsertit i ceɣben leqbayel ɣef waya uwten syal alal akken 

ad senfalin  yis-s, gar walalen-a tamedyazt imi awalen-is leḥḥun ttazalen am 

waman deg wasif, tamedyazt n tmagit d tutlayt d yidles n tmaziɣt, d ṣṣenf n 

tmedyazt i d-ibanen deg useggas n 1945  d asawen. 

   Aseggas n 1945 deg-s i d-banen imaziɣen i ttnaɣen ɣef tutlayt n tmaziɣt d 

laɛwayed n tjaddit, imedyazen i d-yuran fell-as wid i d-yefɣen seg tseddawiyin 

timital n Muḥend Yidir, Ayt Ɛemran, yerzan asalu ɣef tutlayt d yidles n tmaziɣt 

dɣa yenna-d Ǧellawi fell-asen « Asefru amenzu yettwarun ɣef umennuɣ ɣef 

laṣel d uẓar n tutlayt d yidles n tmaziɣt d asefru yura Muḥend Yidir Ayt Ɛemran 

deg useggas n 1945 deg waggur n yennayer »
2
 

Asefru yeqqar-d : 

         Kker a mmi-s n umaziɣ 

        Iṭij-nneɣ yuli-d 

        Aṭas aya deg ur teẓriḍ 

        A gma nnuba-nneɣ tezzi-d 

  Tamedyazt n tsertit tkemmel tettnarni armi i d aseggas n timunnent 1962 d 

asawen, banen-d aṭas n yimedyazen yessefran ɣef temsalt n tmagit, simal aswir-

is yettnarni akken ad d-begnen tanaṣlit d yidles, d umezruy n wegdud amaziɣ. 

   Tamedyazt n tsertit tiɣri-s tufrar-d tecɛel times deg wulawen n yimaziɣen acku 

d tamsalt yesɛan assaɣ ɣer wayen iɣarrun deg tmetti, yis-s yessaweḍ umedyaz 

ɣer wayen yebɣa , iwakken ad yezrew tamusni n tmagit( Idles d tutlayt n 

tmaziɣt) deg walaɣen n wemdan aqbayli akken i as-d-yenna umedyaz Lunis Ayt 

Mangellat : 

 

             Ayla-m ɛqel-it 

             Ɣur-m ad-as-tebruḍ yiwwas 

             A taqbaylit yecreq yiṭij yuli wass 

             Ur ttxemmim 

             Ma di ṭṭiq neɣ di liser 

            Tameslayt-im 

           Wa ara ttiɣeḍlen ma yezmer 

           Ma d arraw-im 

          Yis-sen i tbeddel Lzzayer
1
 

 

Taggrayt 

    S wakka ad nili newwi-d tamuɣli tamatut ɣef isental i yeṭṭfen aḥric ameqqran 

di tmedyazt taqbaylit tatrart. D isental i yerran afud d tebɣest i teutlayt akken a 

tidir, ad telḥu ɣer sdat, ad yennerni umawal-ines, ad t-id-afen ineggura 

Akken yella deg usefru : 

           Zik wa iqqar-itt i wa 

           Ass-a di lkaɣeḍ 

           Ad tt-id-afen ineggura 

Zik tamedyazt ḥala win ara s-yecfun deg lweqt mi akken ara tt-id-yeqqar 

umedyaz. Maca tura aṭas n ttawilat i yellan, kullec yettwaseles, tasuta ad t-id-

tettaǧǧa i tayeḍ, acku tamedyazt d tamkarḍit, deg-s i tettewnejmeɛ tmeslayt n yal 

agdud. 

                                                           
1
-T.Yacine, « Ait Manguellat chante »,Ed, Bouchéne,1991,p,302-303. 

Tameddurt n umedyaz ṬARMEC Rabaḥ  

   Ṭarmec  Rabaḥ  ilul de gwass n 5 Ɣuct 1959, di taddart n yiṭremcen, id d-

yezgan degu drar n Beqqas, deg tɣiwant n Tizi Ɣennif. 

   Baba-s d amǧahed deg tegrawla n 1945, tenɣa-t Fransa, netta mazal ur d-ilul 

ara yeǧǧa-t-id deg taddist n yemma-s. 

  Yezweǧ deg useggas n 1984, yesɛa 3 n warrac akked 5 n taḥdayin. 

Almud-is : 

   Ṭarmec Rabaḥ, yekcem ɣer uɣerbaz deg useggas n 1965, yewweḍ ɣer l’ 

BEM,yeffeɣ-d iwakken ad yexdem ɣef uxxam, yexdem deg tfellaḥat d wayen 

nniḍen. 

Inig : 

   Yunag ɣer tmurt n Fransa, deg useggas n 1979, yeqqim dinna sin yiseggasen, 

anda yexdem deg lqahwa n mmi-s ɛemmi-s , mi id d-yiweḍ yiḍ icennu di 

tezlatin-is. 

Tamedyazt : 

   Ṭarmec  Rabaḥ  yebda can seg imi i yella d ameẓyan, iḥemmel ad   yecnu 

,ayen yecna , yecna ɣef tudert-is seg imi yella d amecṭuḥ almi d aseggas n 2010 , 

anda yeḥbes ccna ɣef waṭṭan i yuḍen. 

   Yexdem aṭas n tmeɣriwin i wid izuǧen, ama deg temnaḍt n TiziƔennif, neɣ 

idurar n tɣiwant n Caɛbet Lɛamer, imutas d wayen is-yezzin, yexdem daɣen 

timeɣriwin deg tubiret deg tɣiwant n Leqser anda yecna i yimedukkal-is deg ass 

n lfarḥ-nsen. 

   Deg useggas n 2005, amaṭṭaf wis sin yexdem timsizzelt, anda yella netta d 4 n 

icennayen nniḍen gar-asen Raḥim d amezwaru yeḍfer-it-id Ṭarmec Rabaḥ netta 

d wis sin s tezlitt « Ya dduni tɣedreḍ-iyi ». 

   Ma deg useggas n 2007 , axxam n yidles Mulud Mammeri di TiziWezzu, 

xedmen timsizzelt, di La Bérbere télévision anda itt-yewwi d wis sin s tezlitt 

« La Frik n umaziɣ » 

   Deg useggas n 1984 yessuffeɣ-d tasfift tamenzut, yesɛan 6 n tezlatin 

   Ma deg useggas n 1991, yessekles tasfift tis snat yesɛan 6 n tezlatin, lumaɛna 

ur d-teffiɣ ara . 

   Deg useggas n 2010 yessekles aḍebsi aneggaru i yeɛan 8 n tezlatin wagi daɣen 

ur d-yeffiɣ ara . 

   Amedyaz yesɛa ugar n 40 n tezlatin, lumaɛna aṭṭan yuḍen ur t-yeǧǧi ara ad 

ikemme ldeg ubrid-is. 

           Isental n yisefra n umedyaz cudden s ttbut ɣer tilawt d tmetti ideg  id-

yedder, d wayen iɛac n yiɣeblan akked yiḥulfan, isental n tmedyazt-ines ɣas 

bḍan gar tansayit d tatrarit ad naf belli isental n tatrarit uɣen amkan ibanen di 

tirmit-ines tasefrant nezmer ad d-nefren gar-asen : 

 

1-Isental n tmedyazt n ṬARMEC Rabaḥ 

 

 1-1-Asentel n yimǧuhad  
 

        Asentel n yimǧuhad di tegrawla n 54, seg yisental yuɣen tunti akken iwata 

deg wurti asefran aqbayli atrar. Banen-d kra n yimedyazen d tmedyazin n 

temnaḍt n leqbayel id-yewwin awal s wudem alqayan. Imi tamnaḍt n leqbayel 

seg temnaḍin n tmurt n Lzzayer i yeddren ineḍruyen n tegrawla 54 s waṭas n 

lmerta d laɛtab ur nesɛi timlilt, deg usefru wis 18 «  Tafunast igujilen » yenna-d 

umedyaz : 

 

Yebda tikli adrar adrar 

Yeɛmed deg yidammen-is ur iḥar 

 

  Ulac tawacult ur nefki seg warraw-is wid iseblen tarwiḥt ɣef tmurt, ffɣen s 

idurar qublen aɛdaw afransis s waṭas  n tebɣest d tirrugza. 

 Awalen-agi : 

Tikli adrar :  tufɣa n yimǧuhad s adrar ad qablen aɛdaw afrasis s waṭas n tebɣest 

d tirrugza. 

Awal,yeɛmed deg yidammen-is :D anamek i yesɛan deg yifyar d asebbel n 

tarwiḥt ɣef tmurt melba ma yecliɛ ma ad yemmet neɣ ad yedder. 

 

Deg usefru-agi, amedyaz yewwi-d ɣef umǧahed-nni akken yefɣen seg wuxxam-

is ɣer wedrar, imi tudert d lbaṭel n uɛdaw dayen ur yezmir wemdan ad yessusem 

fall-as dɣa yufa belli tufɣa i wakken ad iḥareb ɣef tmurt-is tif tiɣimit deg 

wuxxam, xas akken yeẓra belli taggara d lmut yextar ad yemmet d argaz s ibeddi 

mgal aɛdaw, awalen-agi, d azeṭṭa amawalan i d yemamlen asebbel n tarwiḥt . 

 

   Tassa n tyemmatt tettɣimi tettrgigi mi ara ad yeffeɣ mmi-s seg uxxam 

tettuggad ur d-yettuɣal ara ad yemmet gar yifassen n uɛdaw afransis , amedyaz 

yenna-d deg usefru wis18  «  tafunast igujilen » : 

 

Tamɣart deg uxxam la tezzad 

Deg lqut la tettnawal 

Mmi-s yeffeɣ ad yesdad 

Tuggad meskint ur d-yettuɣal 

Tugdi n tyemmat ɣef mmis-s yefɣen ad iqabel aɛdaw-is , yettban-d  s wawalen-

agi : 

 

  Mmi-s yeffeɣ, tuggad , ur d-yettuɣal,d azeṭṭa amawalan asnumkan , sɛan assaɣ 

ger-asen nessaweḍ add nessebgen belli argaz mi ara ad yeffeɣ ɣer lgirra 

tayemmat meskint tassa-s tetquddur seg tigdi fell-as ur d-yettuɣal ara, imi deg 

tseddarin-agi d aglam n tyemmat deg wuxxam-is, tessewjad di lqut, I mmi-s 

yefɣen ɣer wedrar ad iqabel aɛdaw is-yekksen tilelli-ines, imi amedyaz deg 

wawal-is add yesdad, maci dsyada I waken ad yeč lumaɛna d aḥareb n uɛdaw . 

 

 

Imǧuhad yemmuten llan wid yettumeḍlen llan wid yerɣan , llan wid ččan  

wuccanen, de usefru wis 14 « Ahya ddunit » amedyaz yenna-d : 

 

 

 Mmel-iyi-d anda-t baba-twen 

Anda ruḥen 

Wa deg udrar i yeɣli 

Wa deg uɣzar 

 

Awalen-agi : 

Baba-twen, ruḥen, udrar, yeɣli, uɣzar,d azeṭṭa amawalan asnumkan, sɛan 

assaɣ iten-d ijemɛen imi amedyaz deg yifyar-agi yesteqsay igujilen ur nesɛi 

baba-tsen ɣef umkan anda ruḥen, yufa belli d imǧuhad-nni I yefɣen seg 

yixxamen-nsen ur d-uɣalen ara ttwanɣan deg yiɣezran akked yidurar imi ḥurben 

ɣef tmurt almi mmuten, aɣlin ɣef tmurt-nsen . 

 

 

   Deg usefru wis 13  «  ay imǧuhad », yenna-d umedyaz : 

 

Ay  teswa-m a yisaffen 

D acu i swan isaffen? 

D idammen n wid iruḥen 

Ay teččam ay uccanen 

Ay tferḥem ay igudar 

Ur yelli d acu id- yeqqimen  

 

    Idammen n yimǧuhad yemmuten deg yiɣezran uzlen deg  yisaffen, iɣsan-nsen 

yewwi-ten waḍu , seblen tarwiḥt-nsen i wakken ad d rren timunnent ɣer tmurt 

ayagi yettban-d s wawalen-agi : 

Teswa-m a yisaffen, idammen, teččam a yuccanen , ur yelli d acu i d-yeqqimen, 

sɛan assaɣ gar-asen ,d azeṭṭa amawalan asnumkan I d yemmallen  imǧuhad 

yaɣlin ɣef tmurt-nsen idammen-nsen sqan deg yiɣezran , imi ur mḍilen ara ččan-

ten  wuccanen ur d-yegri seg-sen wacemma, imi imǧuhad yemmuten llan wid ur 

nettwamḍel ara acku imǧuhad deg yidurar anda itt-nejmaɛen fɣen seg 

yixammen-nsen imi deg yiḍ ḥuben deg uzal ḥurben, imi ma yella win yenɣa 

uɛdaw yiwen neɣ sin wiyaḍ ad rewlen ur zmiren ara ad meḍlen atmaten-nsen 

yemmuten, acku lukan ad qqimen ad kemlen ad mten xas nutni dɣa s kra n win 

yettwanɣan yettɣimi akken ma deg yiɣezran neɣ deg yidurar llan wid teččen 

wuccanen akked yigudar. 

 

Tafelwit n tegrumma n yiferdisen: 
  

Udem n 

yimǧuhad 

Azwel n 

usefru 

Tayunin n 

umawal 

ifyar 

Asebbel n 

tarwiḥt 

Tafunast 

igujilen 

Sb :145 

Tikli adrar, 

yaɛmed deg 

yidammen-is. 

Yebda tikli adrar adrar 

Yaɛmed deg yidammen-is ur 

iḥar 

 

Tugdi n 

tyemmat 

Tafunast 

igujilen 

Sb :145 

Mmi-s yeffeɣ, 

tuggad, ur d-

yettuɣal 

Tamɣart deg wuxxam la tezzad 

Deg lqut la tettnawal 

Mmi-s yeffeɣ ad yesdad 

Tuggad meski-t ur d-yettuɣal 

 

Imǧuhad 

yemmuten 

Ahya ddunit 

Sb :137 

Babatwen, 

ruḥen, 

udrar, yeɣli, 

uɣzar  

Mmel-iyi-d anda-t baba-twen 

Anda ruḥen 

Wa deg udrar i yeɣli 

Wa deg uɣzar 

 

Idammen n 

yimǧuhad 

A yimǧuhad 

Sb :135 

Teswa-m  

yisaffen, 

idammen, 

Teččam ay 

uccanen,ur yelli 

d acu id 

yeqqimen 

Ay teswa-m ay isaffen 

D acu iswan isaffen ? 

D idammen n wid iruḥen 

Ay teččam ay uccanen 

Ay tferḥem ay-igudar 

Ur yelli d acu id-yeqqimen 

1-2-Asentel n tsertit 

          Tamedyazt n tsertit ur d-tufrar ara di tmedyazt taqburt, ma di tmedyazt 

tartar teṭṭef adeg d alqayan 

      « Tizlitt n tsertit d tin I yessenqaden s wudem usrid abrid i d-yewwi 

udabu(…),tizlatin n tsertit wwint-d ɣef lqella n teɣdemt, ɣef warkaḍ n 

yizerfan… ».
1
 

      Asentel-agi n tsertit ilul-d deg yiseggasen n sebɛin, imi « tizlitt taqbaylit di 

73 ar ass-a tɛac aṭas n wembeddel (…), deg yiseggasen-agi agdud yebda yettifiq 

i tkerkas tessaxdam ddewla(…). Agdud ma qeḍɛen-as tira n tmeslayt-is, yegra-

yas-d kan ad tt-yecnu (…) » 
2
 

Deg usefru wis15  « Ddan ḥafi » ,amedyaz yenna-d : 

     Ass mi akken terɛed ddunit 

     Mkul yiwen anda yeɣli 

     Ur tbanem 

    Ass-a tegra-d i nutni 

    Ttnaɣen gar-asen 

     Anwa ara yeččen 

Deg usefru-agi, awalen : 

Tarɛed ddunit : d awal yessemres umedyaz seg wawal add negzu d akken d 

igenni iraɛden , lumaɛna anamek is-yefka deg usefru d tallit-nni n temharsa, 

anda fɣen yimǧuhad add rren timunnent i tmurt-nsen. 

 Ur tbanem : llan wiyaḍ ur ffiɣen ara ad ḥarben ɣef tmurt, llan seg-sen wid 

izenzen tamurt-is d igumiyen ixedmen akked Fransa. 

Ass-a tegra-d i nutni : mi tefra lgirra dayen uɣalen d nutni iḥekmen , ttnaɣen  

gar-asen ɣef win ad iḥekmen d win ara ad yeččen. 

 

                                                           
1
 -Moh Cherbi-Arezki K Kouas,  « Chanson kabyle et identité berbére » : l’œuvre d’Ait Mengellet,EDJF 

2000,paris,2001,p.116. 
2
 -Idem,p.42. 

Awalen-agi : 

Terɛed ddunit, ur tbanem,tegra-d i nutni, ttnaɣen, anwa ad yeččen, sɛan assaɣ 

gar-asen, nessebgen-d yissen adabu azzayri, yeččan lɣella n tmurt,d imenɣan gar 

wid iḥekmen, deffir timmunnent n tmurt, imi amedyaz yekkat deg wid yuggaden 

d wid yeffren di tallit n tegrawla ur qublen ara ara aɛdaw afransis ttraǧun melmi 

ad tfak lgirra akken ad xedmen ayen bɣan, deffir n timunnent. 

Deg usefru wis 21« La Frik n umaziɣ » amedyaz yenna-d : 

 Anda-t anda-t  

 Lḥeq-ik ay aqbayli 

 Nfan-t nfan-t 

  Later-is ur yelli 

Deg usefru-agi nessaweḍ add nekkes udem-nniḍen n tsertit seg wawalen-agi : 

Lḥeq, aqbayli,nfan-t,later, ur yelli, nessebgen-d dlḥaq n uqbayli yettwanfan ama 

di tmurt-is, imi adabu yemḥa lḥaq n uqbayli yemḍel-it.imi seg wawalen-agi ad 

negzu adabu yeččan lḥaq n uqbayli. 

Deg usefru wis 19 « Yelli-s n Sselṭan », amedyaz yessefra-d : 

Seḥḥa ya lwaqt aɣeddar  

 Yefkan lǧahd i wuffal 

Izem yeggra-d yetḥeyyer  

Mi tt-wwin wid ur nuklal 

Awalen d tenfaliyin yessemres umedyaz deg usefru-agi : 

Lǧahd,d awal yessmres umaru cudden deg unamek anamek  ɣer wid i ḥekmen 

tamurt n Lzzayer,ma d uffal i wid izenzen tamurt-nsen ur uklalen ara ad ilin d 

nutni ad iḥekmen 

Izem, d aɣersiw  ameqqran, yettidir di tzegwa.yeqwa yewɛer, yesɛa lhiba, 

dayemi i yas-qqaren agellid n yiɣersiwen neɣ agellid n teẓgi

1
,izem deg unamek n umedyaz d irgazen at tissas i yuɣen ṭerf ssusmen ma d yir 

imdanen ufan iman-nsen, ssarwaten akken i yasen-yehwa . 

Ihi awalen-agi sɛan assaɣ iten-d ijemɛen akken nessaweḍ add nessebgen d akken 

adabu ur nesɛi tabɣest d netta i iḥekmen tamurt. 

Ma nuɣal ɣer usefru wis 18 « tafunast igujilen »,yessfra deg yiseggasen n 80  

yenna-d deg-s : 

 

 Tafunast igujilen 

 Win iɛeddan seg-s ṭḍen 

 Gran-d tarwa inaṣliyen 

Ttwalin kan s wallen 

       Awallen yessemres umedyaz akken iten-d yessegza sɛan inumak d uffiren : 

Awala-agi tafunast igujilen,d tamachahut n zik, ma deg usefru-agi anamek-is d 

tamurt n Lzzayer. 

imi s kra n win iḥekmen ad yeṭṭeḍ deg-s  ad yečč seg lɣella-ines ma d tarwan 

tmurt zgan deg tudert n lḥif  ulac d acu isen-d isaḥen . 

  Awalen-agi, tafunast igujilen, iɛeddan ṭḍen,tarwa inaṣliyen,ttwalin kan s 

wallen, issen nssebgen-d tamuḥeqranit n udabu i tarwa n Lzzayer, amdan 

azzayri yezga yettwaḥqar, yettidir daw laɛnaya n yimsulta is-yeksen azref n 

yiles, imi seg wasmi id tiwi Lzzayer timunnent, s kra n win iḥekmen ad yečč deg 

lɣella n tmurt ur yettaǧǧa ara amur n terwa n tmurt ayagi yella-d seg zik almi d 

tizi n wass-a. 

 

 

 

 

 

 

                                                                                                                                                                                     
1
-Abdel Malek.M  « .Asegzawal n tmaziɣt »Ed Asirem,2013,p.626.627. 

Tafelwit n tegrumma n yiferdisen : 

Udem n 

tsertit 

Azwel n 

usefru 

Tayunin n 

umawal 

Ifyar 

Amennuɣ ɣef 

laḥkem 

Ddan ḥafi 

Sb :139 

Terɛed 

ddunit,ur 

tbanem, 

ass-a  

tegra-d i 

nutni, 

ttnaɣen, 

anwa ad 

yeččen 

Asmi akken terɛed ddunit 

Mkul yiwen anda yeɣli 

Ur tbanem 

Ass-a tegra-d i nutni 

Ttnaɣen gar-asen 

Anwa ara yeččen  

 

Lḥaq n 

uqbayli 

yettwanfan 

La Frik n 

umaziɣ 

Sb :153 

Lḥaq, 

aqbayli, 

nfan-t, 

later,ur 

yelli 

Anda-t anda-t 

Lḥeq-ik ay aqbayli 

Nfan-t nfan-t 

Later-is ur yelli 

 

Laḥkem n 

wid ur nuklal 

Yelli-s n 

Sselṭan 

Sb :147 

Lǧahd, 

uffal,izem, 

Seḥḥa ya lwaqt aɣeddar 

Yefkan lǧahd i wuffal 

Izem yegra-d yetḥeyyer 

Mi tt-wwin wid ur nuklal 

 

 

1-2-1-Asentel n tmagit 

          Tamedyazt taqbaylit s wudem neɣ s wayeḍ tewwi-d ɣef usentel n tmagit, 

acku amdan yezga yessuter izerfan-is.Tamagit tettwaqqen ɣer tutlayt d yidles 

amaziɣ i yettaken afud d lǧehd i tlelli d tugdut. 

    Tamagit dayen yeɛnan laṣel, idles, tutlayt, izerfan d wayen akk d-yettaken 

cbaḥa d tudert. 

   Mbaɛd timunnent n tmurt, imaziɣen rran akken ad d-tili tutlayt-nsen d yidles-

nsen d unṣiben, d iɣelnawen maca tasertit n tmurt teḥseb asuter-agi d asenquqel 

n tdukli d laman n tmurt…
1
 

Deg usefru wis 11  « Ya tamurt-iw ɛzizen » yettwaxedmen deg useggas n 2001 

deg-s amedyaz yewwi-d ɣef usentel-aki n tmagit yenna-d : 

Tiziri-nni yesfan 

Tefka-d akk tafat i tmurt 

Afus deg ufus ad neddu-t 

Icudden ad t-nefru 

Tamaziɣt-nni I iṣaḥḥan 

Fell-as ad d-tufrar tagut 

 

    Llan wawalen yessemres umedyaz deg yifyar-agi sɛan inumak d uffiren : 

Awal,tiziri yesfan,deg usefru-agi ur tesɛi ara anamek n tiziri i yellan deg yigenni 

lumaɛna d tutlayt tamaziɣt acku tutlayt tamaziɣt d tiziri n tmurt.                    

Afus deg ufus, d tanfalit i nesseqdac akken ad d-nini ilaq ad nemɛawan, ad neẓd 

tagmatt gar-aneɣ, imi ilaq ɣef wegdud ad yeṭṭef afus deg ufus akken add rren 

ayen iruḥen, ayen yexdem udabu  akken ad yemḍel tamaziɣt d waɣref amaziɣ ur 

iqebbel ara laɛqel, maca ayagi yerna yessaki agdud imi ɣas akken tutlayt d tin ur 

nettwaru ara maca imedyazen d icennayen cennun akken ad sfiqen agdud , 

tikerkas n udabu tqubel itent-id tezlitt taqbaylit i yuɣen aḥric ameqqran deg 

useḥbiber ɣef tutlayt d yidles amaziɣ akken yella deg yifyar-a  amedyaz iger-d 

tiɣri i imaziɣen yessawel ɣer tdukli. 

 

         Yewwi-d umedyaz asentel n tmagit deg usefru wis 21  «  La Frik n 

umaziɣ » : 

 

 
                                                           
1
-Amar Ouerdane.  « La question berbére dans le mouvement national Algérien 1926.1980 »,Ed du 

septentrion,Québec 1990,p.189. 

                          La Frik n umaziɣ 

Akka-agi ay ttaɣriɣ 

Iyaw ad tt-id-nerr 

La Frik n umaziɣ 

Akka-agi ay ttaɣriɣ 

Iya-w ad tt-id-nerr 

   Awalen yessemres umedyaz deg usefru-agi sɛan akk assaɣ iten-d ijemɛen, La 

Frik n umaziɣ, imi tafriqt n ugafa                                                                                                 

Umaziɣ :d argaz ilelli , d win yesɛan tanaṣlit tamaziɣt.                                           

Tadukli : D abdad n watmaten neɣ wid yecrek kra, wa ɣef yidis  n wa, akken ad 

qazmen tagnitt iḥerṣen.                                                                                          

Daɣen nessebgen-d igduden n tmazɣa, Tunes, Niǧer, Muritanya, Libya, 

Mali,Lzzayer,Lmaruk, tafriqt ugafa d imaziɣen itt-iɛemren ayagi dayen zran akk 

yegduden, yessawel umedyaz i tdukli akken add rren taurt-nsen akken tella, 

yessawel daɣen add rren tilas i lbatel d ddel. 

 

Amedyaz deg usefru wis 11 « Ya tamurt-iw », yenna-d : 

 Tamaziɣt-nni iseḥḥan 

 Fella-s ad d-tufrar tagut 

Tamaziɣt d tutlayt n yimaziɣen,add tufrar tagut , ad yekkes wagu add tban tafat 

la d-tettlali, tidett xas tettwaffer maca add yaweḍ wass ad tifrit akken yella deg 

yinzi,  «  Akken yebɣu yiɣzif yiḍ, ad d yali wass », seg wawalen-agi tamaziɣt, 

add tufrar, tagut, imi tagut akken tebɣu tɣum tiziri add tufrar , adabu akken 

yebɣu yaxdem s tdukli add jebren tutlayt-nsen seg yimi n tatut. 

Tafelwit n tegrumma n yiferdisen : 

Udem n 

tmagit 

Azwel n 

usefru 

Tayunin n 

umawal 

Ifyar 

Tiɣri i 

yimaziɣen 

Ya tamurt-

iw ɛzizen 

Sb :131 

Tiziri, tamurt, 

afus 

Tiziri-nni yesfan  

Tefka-d akk tafat i tmurt 

Afus deg ufus ad neddu-t 

Icudden ad t-nefru 

Tafriqt n 

ugafa n 

yimaziɣen 

La Frik n 

umaziɣ 

Sb :153 

La Frik, 

umaziɣ, 

taddukli, 

La Frik n umaziɣ  

Akka-agi ay ttaɣriɣ  

Iya-w att-id-nerr 

La Frik n umaziɣ 

Akka-agi ay-ttaɣriɣ  

Acuɣer ad tneffer 

 

Aflali n 

tmaziɣt 

Ya tamurt-

iw ɛzizen 

Sb :131 

Tamaziɣt, add 

tufrar, tagut 

 

Tamaziɣt-nni iseḥḥan 

Fell-as ad d-tufrar tagut 

 

1-2-2-Asentel n tutlayt tamaziɣt  

        Tutlayt d rruḥ n umdan, d nettat id-yemmalen timnaḍ n win id d-

yettmeslayen. 

 Deg wawal neɣ deg usefru,tutlayt tamaziɣt d tutlayt n yimaziɣen. Zik ttarun-tt s 

yisekkilen n tifinaɣ, ass-a yall tamnaḍt amek i tt-ttarun, aṭas n tutlayin d 

tenfaliyin id-yefrurin si tmaziɣt am :Tacawit, tacelḥit, tarifit tacenwit, taqbaylit 

tamzabit, tatergit… , d timeslayin yellan di tmura am : Lmaruk, Lzzayer, Tunes, 

Mali, Niǧer, Libya, Muritanya, Mṣer ; d Les iles canaries. 

 

     Amedyaz deg usefru wis 13 «  A yimǧuhad », yemmeslay-d ɣef usentel-agi 

n tutlayt yenna-d deg kra n yifyar : 

                         Cciḥ yeɛsan deg uɣebbar 

 Mi yufa amkan-is 

                         Amezzir yesfan nettu 

Nemḥa ula d isem-is 

    Deg yifyar-agi nekkes-d kra n wawalen i ɣ-yeǧǧan add negzu belli amedyaz 

yewwi-d ɣef tutlayt tamaziɣt, imi yessemres snatt n tugniwin, akken ad yessgzi 

liḥala n tutlayt tamaziɣt akked taɛrabt. 

Cciḥ yaɛsan,d imɣi amecṭuḥ d win i izemmren i uɣurar, imeɣɣi-d di tneẓruft, 

lumaɛna amedyaz ur tid yessemres ara akken ad ibeggen aya , anamek yesɛa 

cciḥ deg ufyir-a d tutlayt taɛrabt imi amkan n cciḥ d aɣebbar neɣ d Saḥra akken 

daɣen tutlayt taɛrabt maci d tutlayt n wegdud aqbayli. 

Awal,amezzir yesfan :yessemres-it umedyaz akken add yefk anamek n tutlayt 

tamaziɣt i yellan d tutlayt tayemmatt lumaɛna aabu yemḥa-tt yemḍel-itt , 

awalen-agi ssebgnen-d aselmed n tutlayt taɛrabt d temḍelt n tmaziɣt, imi adabu 

azzayri id-yeslulen taɛdawit gar warraw-is imi yeṭṭef deg wawal-is belli Lzzayer 

d taɛrabt ur telli dayen nniḍen, ma d tamaziɣt ulac-itt mḥan-tt. 

 

Asefru wis19  «  Yelli-s n Sselṭan », amedyaz deg usefru-agi yenna-d : 

 Arriɣ-ak tasbert a yul ssusem 

Tin tebɣiḍ yugi baba-s 

Yelli-s n Sselṭan ɛlayen 

Win inudan as-yini zem 

 

Deg wawalen-agi yessemres umedyaz akken iten-d yessegza : 

Awal-agi,yelli-s n Sselṭan d tugna yessemres umedyaz deg umkan n wawal 

tutlayt tamaziɣt.  

Awal,baba-s : dagi anamek n wawal d adabu 

Adabu yessaḥtam tassusmi ɣef wid yettnadin ɣef tutlayt tamaziɣt, yugi ad 

yekkes aɣummu i wayen yefren, acku yeẓra belli aqbayli maci d win yettaken 

afus deg laṣel-is, ɣef waya s kra n win yebdan andi add yas udabu deg ubrid-is 

yettqabal-it s rṣaṣ. 

Yettkemmil umedyaz deg awal-is : 

 

Gulleɣ ad nadiɣ fella-m  

 Ya lukan temzi-w dayen 

 Abrid yeččur d izerman 

Sya w sya deg-i id ɛussen 

 

Awalen yessemresumedyaz deg yifyar-a : 

Gulleɣ, d aṛeggem ad yaxdem taɣawsa yebɣa , s yixef n wayen ɛzizen fell-as d 

temẓi-s 

Awal-agi,Abrid yeččur d izerman, akken id yenna umedyaz, abrid n win 

yettnadin ɣef tmaziɣt yeččur d iɛewiqen imi adabu ad yili deg ubrid-s, izerman 

deg usefru d adabu yettqabalen aqbayli s rṣaṣ , ibedd-as mgal tilawt maca 

aqbayli  ibedd mgal tatut, imi yeṭṭef deg uẓar-is yaɛmed s temzi-ines xas akken 

yeẓra abrid yewwi yewɛer. 

 

Yettkemmil deg yifyar-agi yeqqar-d : 

 D acu akka iwen-d yeggran akka tura 

 Tirugza ur tesɛim ara 

 

Deg yifyar-agi akken negza , awalen-agi : 

Yeggra,d ayen i d-yezgan neɣ i yeqqimen ɣer deffir. 

Tirrugza :d ayen i iseɛɛu urgaz. D ayen akk yecban tissas, tabɣest, nnif, tuṭṭfa 

deg awal,nessebgen-d deg wawalen-agi , irgazen ur nesɛi tagmat gaer-asen, wid 

yefkan afus di tmurt-nsen akked laṣel-nsen. 

 

Tafelwit n tegrumma n yiferdisen : 

Udem n 

tutlayt 

Azwel n 

usefru 

Tayunin n 

umawal 

ifyar 

Tamḍelt n 

tutlayt 

tamaziɣt 

A 

yimǧuhad 

Sb :135 

Cciḥ, amezzir Cciḥ yeɛsan deg uɣebbar 

Mi yufa amkan-is 

Amezzir yesfan  

Nettu nemḥa ula d isem-is 

 

Adabu 

yessaḥtamen 

tassusmi 

Yelli-s n 

Sselṭan 

Sb :147 

Yelli-s n 

Sselṭan,baba-s 

Arriɣ-ak tasbert a yul susem 

Tin tebɣiḍ yugi baba-s 

Yelli-s n Sselṭan ɛlayen 

Win inudan as-yini zem 

 

Ibeddi mgal 

tatut 

Yelli-s n 

Sselṭan 

Sb :147 

Gulleɣ, Abrid, 

izerman 

Gulleɣ ad nadiɣ fell-am 

Ya lukan temẓi-w dayen 

Abrid yeččur d izerman  

Sya w sya deg-i id ɛusen 

 

War 

tiruggza 

Yelli-s n 

Sselṭan 

Sb :147 

Yeggran,tirugza Acu iwen-d yeggran akka tura 

Tirugza ur tesɛim ara 

 

 

 

 

 



Aḥric wis kra           Tasleḍt tasentalant n tmedyazt n ṬARMEC Rabaḥ 

 

66 
 

1-2-3-Asentel n laṣel : 

             Laṣel icudd ɣer yizuran  n lejdud, yesɛa azal meqqren di tmetti, ladɣa di 

tmetti taqbaylit. Laṣel yessebgan-d azal n umdan, acku amdan ur nesɛi ara laṣel 

ad d-yaf iman-is iḍaɛ, akken qqaren deg yinzi : « Agdud mebla idles, am lmal 

mebla iles ». 

   Ma yella tutlayt d ṛṛuḥ n umdan, ihi laṣel idles d wansayen d tafekka n tutlayt, 

imi yis-sen i tettbedda tmetti , yis-sen itt-beddant tɣermiwin. 

Tiɣri n yifennanen neɣ n yimedyazen tettwellih ɣer useḥbiber ɣef kra n wayen 

yellan d ansayan ur yeǧǧi wakud ar tura, akken yura Mulud Mɛemri di tebratt i 

yuzen i Muḥend Azwaw : « (…) Awer teḍru yid-wen ayat tura am useklu mi 

gezmzn iẓuran, di tazwara zzegzaw yifer-is di teswiɛt sellaw iḍa. Ṭeǧra mebla 

izuran leqrar-is d tamettant. Awer tilim ayat tura d isekla war iẓuran… »
1
 

 

Yewwi-d umeyaz deg usefru wis 8  «  Afus ay arrac », asentel n laṣel deg 

yifyar-agi : 

Tamurt n yimaziɣen 

Tamurt n Lzzayer 

Tamurt n yimaziɣen  

A yirgazen n laḥrar 

D tamurt n yidurar 

D tamurt n Lzzayer 

Awalen yellan deg yifyar sɛan assaɣ iten-d ijemɛen : 

Imaziɣen : D igduden, d iɣerfan i tesdukel ccelta, idles d tutlayt tamaziɣt. d 

nutni i d imezdaɣ inaṣliyen n tefriqt n ugafa. D imdanen ilelliyen. 

Awalen-agi, tamurt, yimaziɣen,Lzzayer,irgazen laḥrar, idurar , sɛan assaɣ gar-

asen ,nessebgen-d belli imezdaɣ n tamurt n Lzzayer laṣel-is d imaziɣen. 

 

                                                           
1
 -MAMMERI.M, tabratt n Muḥend azwaw , In :Revue ABC Amazigh,N°39, Yuba wis sin, Alger,p.5. 

Amedyaz yemmeslay-d deg usefru wis20 «  ya ddunit-iw », ɣef laṣel dɣa 

yenna-d de yifyar-agi : 

 Ama gar yigenni d tmurt 

 Akem neẓẓu ad d tefkeḍ aẓar 

  Mazal mazal tarwa n wuzzal 

  Yis-sen iṭij ad yufrar 

Seg wawallen yessemres umedyaz deg usefru-agi : 

  Gar yigenni d tmurt ; Akem neẓẓu ad d tefkeḍ aẓar,tutlayt tamaziɣt, xas akken 

adabu ulac acu ur yaxdim ara akken att-yemḥu lumaɛna , araǧu di tarwa n 

umaziɣ, ad yekksen agu ɣef tulayt-nsen, akken att-id yekkes seg tatut. 

Mazal tarwa n wuzzal ;Yis-sen iṭij add yufrar, dagi anmek-is belli ad d yas wass 

anda tarwa add nadin ɣef laṣel d tutlayt-nsen, ad d tifrir fall-as tagut wa ad d 

yekfu ṭlam.seg wawalen-agi idd nekkes nessebgen-d araǧu di tarwa n umaziɣ ad 

bedden ɣef yidles d tutlayt d laṣel-nsen. 

Yettkemmil umedyaz deg wawal-is yeqqar-d : 

A yitfir ɛjel ferfer 

Ur ttuggad iṣeyyaden 

Seg wawalen yessemres umedyaz deg yifyar-agi : 

Itfir, d tuggna yessemres umedyaz,anda is-yefka anmek nniḍen maci d afrux 

lumaɛna d win yettnadin ɣef laṣel-is 

Ferfer :yuffeg, yewwet deg yifarawen iɛella deg yigenni 

Ur ttuggad iṣeyaden : anamek n tefyirt-agi d tukksa n tuggdi seg udabu i 

yettqabalen tarwa n umaziɣ s rṣaṣ, imi iṣeyaden deg usefru-agi d adabu. 

Awalen nessebgen-d yis-sen tukksa n tuggdi seg udabu. 

Tafelwit n tegrumma n yiferdisen : 

Udem n laṣel Azwel n 

usefru 

Tayunin n 

umawal 

Ifyar 

 

Tamurt n 

Lzzayer n 

yimaziɣen 

Afus a 

yarrac 

Sb :124 

Imaziɣen,  Tamurt n yimaziɣen 

Tamurt n Lzzayer 

Tamurt n yimaziɣen  

A yirgazen n laḥrar 

D tamurt n yidurar 

D tamurt n Lzzayer 

 

Araǧu deg 

tarwa n umaziɣ 

Ya ddunit 

Sb :150 

Neẓẓu, 

aẓar,tarwa, 

uzzal,iṭij ad d 

yufrar 

Ama  ger yigenni d tmurt 

Akem nezzu ad d tefkeḍ aẓar 

Mazal mazal tarwa n wuzzal 

Yis-sen iṭij ad yufrar 

 

Tukksa n 

tuggdi 

 

Ya ddunit 

Sb :150 

Idfir, ferfer, 

ur tuggad, 

iṣeyaden 

A yitfir ɛjel ferfer 

Ur tuggad iṣeyaden 

1-3-Asentel n yiḥulfan 

      Seg wayen icudden ɣer usentel agi yella: 

1-3-1-Tayri 

            D laḥmala d aɛcaq, tayri d ayen akk yelhan i yezmer ad t-yekseb 

walbaɛḍ.Acḥal n yimedyazen idd yewwin ɣef tayri, ladɣa tayri n tmeṭṭut d 

wassaɣ i yellan neɣ i yettilin gar-as d urgaz, maca yal yiwen amek i yettwali , i 

yettḥussu neɣ i yedder annect-agi, amedyaz yewwid awal ɣef tayri deg usefru 

wis 2 «  Lbarj ɛlayen », yenna-d : 

Ya anda-tt teqcict-nni ḥemmleɣ 

 Medden akk slan 

Awalen : 

Ḥemmleɣ, d tayri, d lemḥibba, Ḥemmlaɣ-k am lɛemriw : ɛzizeḍ felli 

Slan, lma3na n wawal zran akk ɣef laḥmmala yellan gar-asen  

Awalen-agi , ḥemmleɣ, slan, nessebgen-d yis-sen laḥmmala izedɣen ul n 

umedyaz, imi laḥmmala ines i teqcict yebɣa maci dayen yeffren , maca zran akk 

meddan belli s tayri-nsen. 

Yewwi-d daɣen umedyaz deg usefru 1 « Tmektiɣ-d ttruɣ » : 

Teṭṭef-iyi afus 

Amzun ddreɣleɣ 

Ul-iw yedduqus 

Awalen-agi : 

Afus :D aḥric n tfekka n wemdan . 

Ddreɣleɣ ; yeqqen yiẓri-s, ur yettwali ara, ur iẓer ara, ur iferreẓ ara. 

Ul-iw yedduqus : ul, d agman n daxel n tfekka ɣer wumdan, d adeg n yiḥulfan 

am tayri, urrif, ixiqan 

Deg yifyar-agi, nessaweḍ ad nessebgen asentel n tayri s telqayt imi, afus 

nettaṭṭaf-it i win idderɣlen i wakken aten-ɛawen lumɛna deg yifyar-agi anamek n 

tidderɣelt maci n wallen lumɛna d aglam n uqcic d teqcict asmi ad mlalen, imi 

taqcict mi ara teṭṭef afus-is ul-is yettḥussu s laḥmala yellan daxel-is. 

Amedyaz yenna-d deg usefru wis5 « Uɣal-d ɣer ɣur-i » : 

Ul-iw yezha 

Yemlil tin yebɣa 

Awalen yessemres umedyaz, ul yezha, d win yennecraḥen yefraḥ deg wass anda 

idd yemlal tin akken iḥemmel. 

Tin yebɣa : d tin iḥemmel, ihi seg wawalen-agi nessebgen-d amek yettili wul n 

win akken iḥemmelen, mi ara ad d yemlil tin yebɣa, d lfarḥ yettilin deg wul-is 

 

Amedyaz deg usefru wis 2 « Lbarj ɛlayen », yessefra-d : 

 Ma yella temmuteḍ 

Sawel-iyi-d ɣur-m ad d-aseɣ 

 Slfarḥ ad d-azleɣ 

Deg uẓekka-m ara ad cerkeɣ 

Qebleɣ timedlin  

Yid-m kan ara meḍleɣ 

Ma teǧǧiḍ-iyi 

I ddunit iwumi id ggreɣ 

Awalen-agi : 

Temmuteḍ, ad d aseɣ,meḍleɣ, teǧǧiḍ-iyi, id d ggreɣ. 

Aẓekka : d axjiḍ i yettɣizin di tmeqbart, akken ad meḍlen deg-s tafekka n win 

yemmuten 

Id ggreɣ :id qqimeɣ, degi yeẓra belli lukan ad temmet tin kken iḥemmel ulac d 

acu ad yeqqimen ɣur-s acku d nettat I d kulchi 



Aḥric wis kra           Tasleḍt tasentalant n tmedyazt n ṬARMEC Rabaḥ 

 

71 
 

Awalen-agi sɛan akk assaɣ iten-d ijemɛen, nessebgen-d s wawalen-agi , azal n 

laḥmala ur nesɛi tilas, imi ula mi ara ad d temmet tin akken iḥemmel, ad d tarrun 

ɣer uẓekka-s, acku yettwli belli tudert mebla nettat mačči d tudert, imi amedyaz 

deg yefyar-agi  

Tafelwit n tegrumma n yiferdisen : 

Udem n 

tayri 

Azwel n 

usefru 

Tayunin n 

umawal 

 

Ifyar 

Laḥmala 

tezdeɣ ul 

Lbarj 

ɛlayen 

Sb :109 

ḥemmleɣ,slan Ya anda-tt teqcict-nni ḥemmleɣ 

Medden akk slan 

 

Aglam n 

umlili n 

wid 

iḥemmelen 

Ttmektiɣ-

d ttruɣ 

Sb :107 

Afus,dderɣeleɣ, 

Yedduqus,ul 

Teṭṭef-iyi afus  

Amzun dderɣleɣ 

Ul-iw yedduqus 

 

Lfarḥ n 

wid 

yemsebɣan 

Uɣal-d 

ɣer ɣur-i 

Sb :117 

 

Yezha,yebɣa Ul-iw yezha 

Yemlil tin yebɣa 

Laḥmmala 

ur nesɛi 

tilas 

Lbarj 

ɛlayen 

Sb :109 

Temmuteḍ,uẓekka 

Meḍleɣ,teǧǧiḍ,id 

d ggreɣ 

Ma yella temmuteḍ  

Sawel-iyi-d ɣur-m ad d-aseɣ 

S lfarḥ ad d-azleɣ 

Deg uẓekka-m ara ad cerkeɣ 

Qebleɣ timedlin  

Yid-m kan ara ad meḍleɣ 

Ma teǧǧiḍ-iyi 

I ddunit iwumi id greɣ 

1-3-2-Asentel n lferḥ(tameɣra,zwaǧ) 

                    Asentel n zwaǧ yeṭṭef tasga di tmetti s umata, imi yesɛa azal d 

ameqqran i wakken ad issaḥbiber umdan ɣef nsabat d laɛraf, yerna ad yaḥrez 

nnif d lḥarma n twacult 

Amedyaz yewwi-d deg usefru wis7 «  ass-a d tamaɣra » : 

 

Haylalu ass-a d tameɣra ad necḍaḥ 

Haylalu tiɣratin ama d sbaḥ 

Tameɣra : d ass n lferḥ, ama d zzwaǧ ama d laxtana 

Tiɣratin : d asslilew, ulac tameɣra i deg ulac tiɣratin  

Cḍaḥ, neɣ ahuzzu n wammas 

Awalen-agi ; tameɣra, tiɣratin, cḍaḥ, sɛan assaɣ iten-d ijemɛen, nessebgen-d 

belli ass n zwaǧ neɣ laxtana, tiɣratin d cḍaḥ n tlawin idd yessebganen tagnitt 

belli d lfarḥ. 

Ma nuɣal ɣer usefru wis 8 « Afus ay arrac » amedyaz yenna-d : 

 Afus ay arrac  

Afus ar sbaḥ 

S rruba n ccac 

Ay tessen ad tecḍaḥ 

Afus a tullas  

Afus er sbaḥ  

S rruba n ccac  

Ay tessen ad tecḍaḥ 

Awalen yessemres umedyaz : 

Afus ;wwet afus, d aseffeq, d tiyita n ufus deg ufus akken add yefk ṣṣut 

Rruba n ccac ; d llebsa ttlusun-t tlawin n zik din tegnatin n lfarḥ 

Tessen ad tecḍaḥ, tessen ad thuzz ammas-is 

Awalen-agi idd nekkes, nessebgen-d yis-sen, cḍaḥ d lfarḥ di tmaɣra, ttilint deg-s 

tullas lsant rrubat  n ccac , d warrac yekkaten afus, ma d tullas s cḍaḥ , akken ad 

cebḥen tamaɣra 

Yettkemmil umedyaz deg usefru : 

 

S rruba n ccac  

Ay tessen ad tecḍaḥ 

Amzur ɣer wammas 

Lemtel-is ulac 

D taqbaylit d ssaḥ 

Yes-s ad nefraḥ 

 

Yettkemmil daɣen : 

Zzin ay atma 

Mi ara teqqen amendil 

Awalen-agi : rruba n ccac, amzur ɣer wammas, amendil 

Amzur ɣer wammas ; d cɛar n uqerruy n teqcict d aɣezfan yettaweḍ-d almi d 

ammas-is 

Amendil, d tafunart neɣ d timeḥremt , d tacwawt n leḥrir teqqnent-tt tlawin ɣef 

yiqerra-nsent. 

Rruba n ccac : d taqendurt n zik ttlusunt tlawin di tignatin n lfarḥ 

     Ilemẓiyen di tmurt n Leqbayel, ur sɛin ara aṭas n tegnatin akken ad mlilen 

tiḥdayin, ɣef waya ttfaraṣen tagnitt n tmaɣra ladɣa urar anda ttemlilin yemdanen 

argaz tameṭṭut, ilemẓi, tilemẓit, yal wa ad icebbaḥ iman-is s wayen yesɛa, 

amedyaz yeglem-d tullas ass n tmaɣra, imi telsa rruba n ccac tkemmel teqqen 

amendil ɣef uqerruy-is, ma d amzur-is d aɣezfan almi d ammas. 

Ma d asefru wis7 «  ass-a d tameɣra »,yenna-d : 

 

Aggur yeḍwa-d  

Yewwi-d yid-s tiziri 

Lferḥ izad 

Yid-wen ad-nili iḍ-aki 

-Daɣen deg usefru wis8 «  afus ay arrac », yenna-d : 

 

Kker ad tceḍḥeḍ  

Tewweḍ-d nnuba-m 

Tameɣra n gma-m 

Ya lqedd n leɛlam 

Awalen-agi : lfarḥ,an-ili,kker ad tceḍḥeḍ,tamaɣra n gma-m, sɛan assaɣ iten-d 

ijemɛen, imi lfarḥ yettilin ass n tmaɣra, yettili deg-s yal yiwen iḥemmel bab n 

tmaɣra ama d imawlan-is neɣ d imeddukal-is neɣ d wiyaḍ , ttbeddan akk ɣef 

idis-is, imi dagi d asebgen n taqcict mi ara tefreḥ I zwaǧ n gma-s s cḍaḥ d lferḥ 

ad yilin s lǧiha-ines. 

Tafelwit n tegrumma n yiferdisen: 

Udem n 

zwaǧ 

Azwel n 

usefru 

Tayunin n 

umawal 

ifyar 

Tagnitt n 

lfarḥ 

Ass-a d 

tameɣra 

Sb :122 

Tameɣra,   ad 

necḍaḥ, 

tiɣratin 

Haylalu ass-a d tameɣra ad necḍaḥ 

Haylalu tiɣratin ama d sbaḥ 

Cḍaḥ d 

lferḥ di 

tmaɣra 

Afus ay 

arrac 

Sb:124 

Afus, rruba n 

ccac, tessen 

ad tecḍaḥ 

Afus ay arrac  

Afus ar sbaḥ  

S rruba n ccac 

Ay tessen ad tecḍaḥ 

Afus a tullas 

Afus ar sbaḥ 

S rruba n ccac 

Ay tessen ad tecḍaḥ 

Cbaḥa n 

teqcict di 

tmaɣra 

Afus ay 

arrac 

Sb :125 

Rruba n 

ccac,amzur 

ɣer wammas 

S rruba n cac 

Ay tessen ad tecḍaḥ 

Amzur ɣer wammas 

 lemtel-is ulac 

D taqbaylit d ssaḥ 

Yes-s ad nefreḥ 

Cbaḥa n 

teqcict di 

tmaɣra 

Afus ay 

arrac 

Sb:125 

Amendil 

 

Zzin ay atma 

Mi ara teqqen amendil 

 

Lferḥ i bab 

n tmaɣra 

Ass-a d 

tameɣra 

Sb:122 

Lferḥ, ad nili, 

iḍ-aki 

 

Aggur yeḍwa-d  

Yewwi-d yid-s tiziri 

Lferḥ izad 

Yid-wen ad nili iḍ-aki 

 

Lferḥ i bab 

n tmaɣra 

Afus ay 

arrac 

Sb:125 

Kker ad 

tceḍḥeḍ, 

tameɣra 

Kker ad tceḍḥeḍ 

Tewweḍ-d nnuba-m 

Tameɣra n gma-m 

Ya lqed n leɛlam 

1-3-3-Asentel n lexdeɛ : 

     Seg yisental yecna daɣen umedyaz , ad naf asentel n lexdeɛ, yemmeslay-d 

umedyaz deg usefru wis 2 n « Lbarj ɛlayen », yenna-d : 

Anda-tt teqcict-nni ḥemmleɣ  

Medden akk slan 

Ḥkan-d yerfiqen  

Nnan-d tbeddel amkan 

Tuɣa aqcic ma xir-ik  

D win yesɛan 

Awalen-agi : 

Anida-tt ;d amernu n wadeg, amedyaz deg ufyir amezwaru yesseqsay 

imeddukal-is ɣef umkan n tin iḥemmel 

Tbeddel, ur teqqim ara akken tella, tuɣal akken nniḍen, tbeddel amkan, anamek 

akken id yenna umaru tbeddel taddart truḥ ɣer umkan nniḍen. 

Tuɣa :anamek-is deg ufyir tezwej d uqcic nniḍen 

Xir ; d awal nesseqdac akken ad nesmenyif ger snat n tɣawsiwin,  

Win yesɛan ; anamek n wawal dagi d sɛaya d win yesɛan adrim  

Seg wawalen-agi nessebgen-d s telqay abeddel n laḥmmala s wedrim imi taqcict 

iḥemmel , tbeddel taddart truḥ ,mebla ma tenna-yas truḥ tezweǧ d wayeḍ, d 

imeddukal-is is-d-yennan , tbeddel-it s yiwen xir-s win yesɛan adrim . 

   Yewwi-d umedyaz asefru wis 5 « Uɣal-d ɣur-i » yenna-d : 

 

Terwel mi-yid-twala 

Tbeddel lǧiha 

D wayeḍ ay tebɣa 

Terwel ;truḥ s lemɣawlas tazzla 

Tbeddel lǧiha, ur teqqim ara deg umkan-is  

Wayeḍ ay-tebɣa ; taxter add tili akked wergaz nniḍen 

Awalen-agi, ssebgnen-d belli tin akken iḥemmel truḥ d wayeḍ tbeddel-it mi tt-id 

yufa yid-s terwel.ayagi yettbeggin-d lexdeɛ n taḥbibt d wayeḍ, 

 Asefru wis 4 « ccah deg rray-iw », amedyaz yenna-d : 

Ul-iw txedɛeḍ meskin 

Yettwaqqed yeqqim 

Felli tɛemdeḍ 

Temḥiḍ isem-iw deg ul-im  

Terniḍ-as timedlin 

Ur txemmeḍ 

Awalen-agi ; 

Txedɛeḍ, yettwaqqed, tɛemdeḍ, temḥiḍ, timedlin 

Sɛan assaɣ iten-d ijemɛen, imi taqcict iḥemmel texdeɛ-it ur tefki ara azal i 

laḥmala-nni yellan tezdeɣ ulawen-nsen, imi deg yifyar-agi taqcict-nni iḥemmel 

mi tt-id yufa d wayeḍ yefhem belli teǧǧa-t, texdeɛ ul-is xas akken teẓra belli d 

win I tt-iḥemlen lumaɛna truḥ d wayeḍ. 

 Deg usefru wis 2 « lbarj ɛlayen » amedyaz yenna-d : 

Tuɣa aqcic ma xir-ik d win yesɛan 

La ttruɣ gar-asen 

Felli medden akk ḍsan 

Awalen-agi ; 

La ttruɣ:d abru n yimeṭṭawen seg wallen, 

Taḍsa; ḍsan: D askan n uḥulfu s wecraḥ, d ucmumeḥ, d ileddi n yimi d ukexkex, 

lumaɛna dagi  anamek-is yeǧǧa iman-is I westahzi , nessebgen-d, taqcict i 

tibeddlen s wayeḍ, terwel teǧǧa-t , rwan deg-s taḍsa yaɛdawen 

Zḍan akk s yiwen n usentel imi nesbggen-d yis-sen taḍsa n yiɛdawen ɣef 

umedyaz mi truḥ tin akken iḥemmel ǧǧan-t d taḍsa di taddart imi telɛeb iyes am 

lqaf mi d taggar teǧǧa-t. 

 

Deg usefru wis 6 « tabratt », yenna-d umedyaz : 

Mi tbedleḍ udem felli 

Tuqel-iyi d ṭlam 

Mi truḥeḍ teǧǧiḍ-iyi  

Acu d sebba-m 

Awalen yessemres umedyaz ; 

Tbedleḍ udem: udem, d aqadum d tama n zdat n uqerru; tbeddleḍ udem; D awal 

I yesɛan anamek I neqqar mi ara yili yiwen neɣ kra ibeddel s waṭas almi yuɣal 

ur yettwaɛqal ara.  

Teǧǧiḍ-iyi; lmaɛna-is truḥ. 

Seg wawalen-agi ad negzu belli taqcict iḥemmel truḥ tebɛed fell-as mebla sebba, 

dɣa amedyaz yettnadi yessaḥsab ɣef sebba n lexdeɛ 

 

 



Aḥric wis kra           Tasleḍt tasentalant n tmedyazt n ṬARMEC Rabaḥ 

 

79 
 

 Amedyaz deg usefru wis5 « uɣal-d ɣur-i »,yenna-d 

Tuɛar tayri 

Ur tesɛi amdawi 

Tegla s temẓi  

Iruḥen ur neẓri 

Awalen-agi ; tuɛar tayri, anamek-is ɣer umaru belli win ad iḥemmlen seg ul-is 

maci dayen isahlen ad yettu tayri –nni .amdawi;d amejjay neɣ ṭbib, lmaɛna n 

wawal ɣer umedyaz belli tayri d aṭṭan ur nesɛi ḥellu.tegla, temẓi, awalen –agi 

sɛan assaɣ iten-d ijemɛen, nessebgen-d belli tayri maci dayen isahlen imi aṭṭan-is 

ur yesɛi ddwa 

 Deg usefru wis3 « lfiraq yuran » yenna-d : 

Ahya tayri  

D kemm i d sebba 

Ahya tayri 

Teǧǧiḍ ccama  

 Awalen-agi tayri, sebba,teǧǧiḍ, ccama, sɛan assaɣ iten-d ijemɛen ma yella 

laxdeɛ di tayri dayem tettaǧǧa-d ccama deg wul n win akken yettwaxedɛen, imi 

maci d aḥulfu yelhan ara ad d-teǧǧ lumaɛna dayen rzagen d wayen qerriḥen imi 

amedyaz yettlumu tayri I yellan d sebba n laḥzen d iɣeblan-is. 

 

Amedyaz deg usefru wis 4 «  Ccah deg rray-iw » : 

Yiwwa-as mi ara ad d temmektiḍ 

Felli ad d testeqsiḍ 

Amek yella? 

Awalen-agi : 

Temmektiḍ; D axemmem neɣ asersi n wallaɣ d uxemmem deg tiktiwin d cfawat 

iɛeddan.add tesseqsiḍ, d anadi fell-as amek yella, nessebgen-d asirem add 

testeqssi tin akken it-yeǧǧan amek yettidir mebla nettat, d wamek tella lḥala –

ines deffir lfiraq 

 

Daɣen deg usefru wis 2 «  Lbarj ɛlayen » : 

 

Di tergit n ṭṭlam 

Yiwwas ad ayi-d temmektiḍ 

Mi am xedmeɣ laḥsan 

Deg wul-im ahat tecfiḍ 

Awalen-agi, targit; d ayen yettwali wemdan mi ara yili yeṭṭes; yiwwas, add 

temmektiḍ , laḥsan,  tecfiḍ, mmalen-d asentel n usirem d usteqsi ɣef liḥala anda 

idd yeggra deffir mi teǧǧa-t, imi ma yella yiwwas d ssaḥ tḥemmel-it ad d-

temmekti akk ayen is-yexdem d wayen yeɛteb fell-as. 

 

 

Deg usefru wis 5 « uɣal-d ɣur-i » yenna-d : 

Truḥ dayenni 

Wekleɣ-as Rebbi 

Yeɛlem s kulci 

 

Awalen-agi yessemres umedyaz ; 

Truḥ, wekleɣ-s Rebbi; lmaɛna n wawal ɣer umaru yeǧǧa ayen taxdem deg-s I 

Rebbi yeẓra belli d netta ara ad d-yarren ttar deg-s, acku netta ur s-yaxdim ara 

siwa leḥsan d wayen yelhan ,yaɛlem; lmaɛna n wawal ɣer umaru, yeẓra-d Rebbi 

akk ayen yellan gar-asen, sɛan assaɣ iten-d ijemɛen, nessebgen-d yis-sen 

awekkel n Rebbi i win ixedɛen ul acku d netta i yezran kulci 

Deg usefru wis 2 « Lbarj ɛlayen » yenna-d : 

 

Xas mḥu isem-iw  

Deg yidammen-iw ur tettiliḍ 

Ma tesliḍ i ṣṣut-iw 

Gar wallen-im ur d-iyi-tettwaliḍ 

 

Awalen yessmres umedyaz, mḥu; d awal yessemres umaru deg lmaɛna n tukksa 

seg cfawat n wallaɣ-is akk ayen yesɛan assaɣ yid-s d temḍelt n uḥelfu n tayri, ur 

tettiliḍ; lmaɛna n wawal dayen truḥeḍ tewwiḍ yid-m tayri ur yelli ara umkan deg 

ul-is,ur yi-tettwaliḍ; sɛan akk assaɣ gar-asen nessebgen-d  belli win ad ixedɛen 

dayen amkan-is ad iruḥ asmi akken yeffeɣ seg ddunit-is , ɣef waya ad yeqḍaɛ 

layas ,xas yiwwas tebɣa add nadi dayen ifat lḥal. 

 

Tafelwit n tegrumma n yiferdisen: 

Udem n 

lexdeɛ 

Azwel n 

usefru 

Tayunin n 

umawel 

ifyar 

Abeddel n 

laḥmmala s 

sɛaya 

Lbarj ɛlayen 

Sb :109 

Anida-tt, 

tbeddel,tuɣa, 

xir,yesɛan 

Anda-tt teqcict-nni ḥemmleɣ 

Medden akk slan 

Ḥkan-d yerfiqen  

Nnan-d tbeddel amkan 

Tuɣa aqcic ma xir-ik  

D win yesɛan 

Lexdeɛ n 

taḥbibt 

Uɣal-d ɣer 

ɣur-i 

Sb:117 

Terwel, 

Tbeddeltebɣa 

Terwel mi d-wala 

Tbeddel lǧiha 

D wayeḍ ay tebɣa 

Ul 

yettwaxdeɛ 

Ccah deg 

rray-iw 

Sb :114 

Txedɛeḍ,  

Yettwaqqed, 

tɛemdeḍ 

temḥiḍ, 

timedlin 

Ul-iw txedɛeḍ meskin 

Yettwaqqed yeqqim 

Felli tɛemdeḍ 

Temḥiḍ isem-iw deg wul-im 

Terniḍ-as timedlin 

Ur txemmeḍ 

Taḍsa n 

yiɛdawen 

Lbarj ɛlayen 

Sb :109 

Ttruɣ,ḍsan Tuɣa aqcic ma xir-ik d win yesɛan 

La ttruɣ gar-asen  

Felli medden akk ḍsan 

 

Anadi ɣef 

sebba n 

lexdeɛ 

Tabratt 

Sb :120 

Tbedleḍ, 

truḥeḍ,teǧǧiḍ 

sebba 

Mi tbedleḍ udem felli  

Tuqel-iyi d ṭṭlam 

Mi truḥeḍ teǧǧiḍ-iyi 

Acu d sebba-m 

 

Tayri d 

aṭṭan 

Uɣal-d ɣer 

ɣur-i 

Sb:117 

Tuɛar,tayri 

Amdawi 

Temzi 

 

Tuɛar tayri  

Ur tesɛi amdawi 

Tegla s temẓi 

Iruḥen ur neẓri 

 

Tayri d 

sebba n 

ccwami 

Lfiraq yuran 

Sb :111 

Tayri,sebba, 

Teǧǧiḍ 

Ahya tayri  

D kemm i d sebba 

Ahya tayri 

Teǧǧiḍ ccama 

D kemm i d sebba       

 

Asirem n 

usteqsi 

Ccah deg 

rray-iw  

Sb : 

Temmektiḍ,ad 

d tesseqsiḍ, 

amek yella 

Yiwwas ma add temmektiḍ 

Felli add testeqsiḍ 

Amek yella 

 

Asteqsi d 

umekti ɣef 

win 

iḥemmlen 

Lbarj ɛlayen 

Sb : 

Targit, 

yiwwas, add 

temmektiḍ, 

laḥsan, tecfiḍ 

Di tergit n ṭlam 

 Yiwwas ad ayi-d temmektiḍ 

Mi am xedmeɣ leḥsan 

Deg wul-im ahat tecfiḍ 

 

Awekkel n 

Rabbi 

Uɣal-d ɣer 

ɣur-i 

Sb:117 

 

Truḥ, 

wekkeleɣ, 

yaɛlem 

Truḥ dayenni 

Wekeleɣ-as Rebbi 

Yeɛlem s kulci 

 

 

Aqḍaɛ n 

layasa 

Lbarj ɛlayen 

Sb :109 

Mḥu,ur 

tettiliḍ,ur yi-

tettwaliḍ 

Xas mḥu isem-iw 

Deg yidammen-iw ur tettiliḍ 

Ma tesliḍ i ṣṣut-iw 

Gar wallen-im ur d-iyi-tettwaliḍ 

1-3-4-Asentel n lfiraq 

      Lefarq d yiwen n ucerrig iwumi ur yezmir wemdan ad yerr tafawett neɣ 

iwumi ara ad yaf ixef n tsegnit. 

Amedyaz Ṭarmec Rabaḥ deg usefru wis1 « Ttmektiɣ-d ttruɣ » yenna-d : 

 

 A yul-iw ttu 

Ayen akk iɛeddan 

 A yiẓri-w ur ttru 

 Ikellex-ak zzman 

Akka a ddunit  

Ziɣ ulac deg-m laman 

Awalen yellan deg usefru : 

Ul,ttu ;ur d-yettmekti ara , ad yeffeɣ akk si lbal-is ;iẓri ur ttru ; dallen n wemdan 

imi dagi amedyaz yebɣa ad d-yisikked allen yerwan imeṭṭi ɣef tin iruḥen dɣa 

yeqqar i wallen-is dayen ḥbes imeṭṭi,ikellex ; lmaɛna n wawal ɣer umedyaz d 

lexdeɛ s tiḥerci,laman, 

Sɛan assaɣ iten-d ijemɛen, gar-asen nessebgen-d s wawalen-agi , amedyaz 

yettewet di laman, teɣder-it tin iḥemmel teǧǧa-t , dɣa amedyaz dagi yettweṣṣi ul-

is akken ad yettu tin it-yeǧǧan, d yeẓri-is akken ad ḥebsen-t wallen-is imeṭṭi.. 

 

Ikemmel deg wawal-is yenna-d : 

 Ma tbeɛdeḍ fell-i 

Udem-im gar wallen-iw 

Xas teǧǧiḍ-iyi  

Ttmektiɣ-d zik-nni 

Awalen-agi : 

Tbaɛdeḍ,teǧǧiḍ,ttmektiɣ-d,zik,  

Tejmeɛ-iten-id yiwet n tekti, xas akken yella mfaraqen yal yiwen deg ubrid-is 

maca leḥmmala tezdeɣ ul-is yegguma ad-yettu ussa-nni ddren mi llan 

myeḥmmalen, imi xas akken teǧǧa-t tin iḥemmel lumaɛna ussan d wayen yellan 

gar-asen mazal-it deg uqerruy-is. 

Deg usefru wis3 « Lfiraq yuran » amedyaz yenna-d : 

 Abrid n tayri  

Yeqqaz ijerraḥ 

Yexs-iyi lmesbaḥ 

 Ur d-yuli sbaḥ 

Deg wawalen-agi : 

Tayri, yeqqaz, ijarraḥ 

Sɛan asaɣ iten-d ijemɛen, d azeṭṭa amawalan asnumkan ,I d yemmalen, ussan 

anda id d-yegra umedyaz, mi yemfaraq d tin akken yebɣa, ggran-as-d wussan d 

ilili rzag-it, ur yezmir ara ad yidir mebla tin akken iḥemmel, acku tayri-nni iten-

izedɣen teqqim deg wul-is,lefraq-nni yeqqaz ur yeggan ara uḍan ussan-is uɣalen 

d ṭṭlam tegguma adddil fell-as tafat 

 

Ma deg usefru wis5 « Uɣal-d ɣur-i » yenna-d : 

Uɣal-d ɣer ɣur-i 

D kemm ay-ḥemmleɣ 

Truḥeḍ iḍelli 

Assa-aki helkeɣ 

Awalen-agi : 

Uɣal-d,truḥeḍ, 

Helkeɣ; lmaɛna n wawal ɣer umedyaz d aṭṭan id d-yeɣlin fell-as. 

D awalen s wayes id d-nessebgen, liḥala-ines deffir n lfiraq, yessawel i tin akken 

izedɣen ul-is ad d-uɣal ɣur-s imi nettat truḥ teǧǧa-t , netta yeɣli yuḍen, acku 

lfraq akked tin iḥemmel ur s-yezmir ara wul-is. 

 

Amedyaz de usefru wis2« Lbarj ɛlayen » : 

Ay axxam-nni teǧǧiḍ 

Yeɣli-d lweḥc ur telliḍ 

Truḥeḍ lexbar ur teǧǧiḍ 

Seg wawalen-agi yezdi wassaɣ : 

Teǧǧiḍ, lweḥc, ur telliḍ,truḥeḍ 

Tezdi-iten yiwet n tekti, imi nessebgen-d yis-sen lweḥc d iɣeblan , d yir ussan d 

wuḍan id d-yeɣlin ɣef wul-is, imi teǧǧa-t tin iḥemmel, truḥ ur s-teǧǧi ula d 

lexber ur yeẓri ara belli ad tebɛed fell-as acku ur nnuɣen ur yegmin ara i lefraq. 

Deg usefru wis6 « Tabrat » : 

Yeggra-d yisem-im 

Deg wul-iw yeqqaz ur ḥelluɣ 

Yeggra, yeqqaz; ur ḥelluɣ; d awal yesɛan anmek n tujjya, neɣ tuffɣa n waṭṭan ; 

imi amedyaz aṭṭan yuḍen ur yesɛi ḥellu, d awalen icudden laḥzen meqqren imi 

yemfaraq netta d tin iḥemmel, d liḥala qessiḥen deg id-yeggra. 

Dɣa yettkemmil : 

 

Ruḥ kan a taɛzizt  

Xas ruḥ 

 Mennaɣ-am lahna 

Awalen-agi : 

Taɛzizt; neɣ win aɛzizen d win yesɛan amkan deg wul n umdan , iḥemmel-itt 

Mennaɣ-am lahna; d asirem is-yessaram tudert n talwit. 

Amedyaz seg leḥmala tameqqrant ur nesɛi tilas, yessaram i taɛzizt n wul-is ayen 

yelhan,xas akken lefraq yegzem ul-is, lumaɛna d lfarḥ id-as-imenna,  tudert n 

lɛali xas nettat d wayeḍ 

 

Tafelwit n tegrruma n yiferdisen : 

Udem n 

lefraq 

Azwel n usefru Tayunin n 

umawal 

ifyar 

Laman 

yettewten 

Ttmektiɣ-d ttruɣ 

Sb :107 

Ul, ttu,iẓri, ur 

ttru,ikellex,lama

n 

A yul-iw ttu 

Ayen akk iɛeddan 

A yiẓri-w ur ttru 

Ikellex-ak zzman 

Akka a ddunit 

Ziɣ ulac deg-m laman 

Tayri 

izedɣen ul 

Ttmektiɣ-d ttruɣ 

Sb :107 

Tbaɛdeḍ,teǧǧiḍ,  

Ttmektiɣ, zik 

Ma tbaɛdeḍ fell-i 

Udem-im gar wallen-iw 

Xas teǧǧiḍ-iyi 

Ttmektiɣ-d zik-nni 

Ussan 

rzagen 

Lfiraq yuran 

Sb :111 

Tayri,yeqqaz, 

Ijarraḥ 

Abrid n tayri 

Yeqqaz ijarraḥ 

Yexs-iyi lmesbaḥ 

Ur d-yuli sbaḥ 

 

Aṭṭan n 

lfiraq 

Uɣal-d ɣur-i 

Sb:117 

Uɣal-

d,truḥeḍ,helkeɣ 

Uɣal-d ɣur-i 

D kemm ay ḥemmleɣ 

Truḥeḍ iḍelli 

Ass-aki helkeɣ 

Lwaḥc n 

lefraq 

Lbarj ɛlayen 

Sb : 

Teǧǧiḍ, lweḥc,ur 

telliḍ 

Ay axxam-nni i teǧǧiḍ 

Yeɣli-d lweḥc ur telliḍ 

Truḥeḍ lexbar ur teǧǧiḍ 

Ljarḥ 

yeɣzan ul 

Tabrat 

Sb :120 

Yeggra,yeqqaz, 

Ur ḥelluɣ 

Yeggra-d yisem-im  

Deg wul-iw yeqqaz ur ḥelluɣ 

 

Asirem n 

tudert 

yelhan 

Tabrat 

Sb :121 

Taɛzizt,mennaɣ, 

lehna 

Ruḥ kan a taɛzizt  

Xas ruḥ  

mennaɣ-am lehna 

 

 

1-4-Asentel n tmetti 

       Seg wayen icudden ɣur-s anaf isental-agi : 

1-4-1-Ddunit 

      Amedyaz yessefra ɣef tudert-is, dɣa yeqqan iman-is ɣer taluft n zzher ma 

yella yerbaḥ d zzher-is i yelhan, ma yella ur yerbiḥ ara yettlumu zher-is. 

Deg usefru wis9 « Ya ddunit tɣedreḍ-iyi »yenna-d : 

 Ya ddunit tɣedreḍ-iyi 

 Ma s lḥif aqli cabeɣ 

 Ayen ayen ur sɛiɣ zher 

 Ya ddunit tɣedreḍ-iyi 

D ameẓyan ur ssiwḍeɣ 

Awalen-agi : 

Ayen,ddunit,tɣedreḍ,lḥif,cabeɣ,zher 

Lḥif; D awal yesɛan anamek n uɣilif d wugurenneɣ d iɛekkiren. 

Tɣedreḍ; lmaɛna n wawal ɣer umedyaz ur s-tefki ara ddunit lḥaq-is tkellex-as. 

Asefru-agi, seg uzwel-is add-nefhem ɣef wayen id d-yewwi umedyaz, imi ya 

ddunit tɣedreḍ-iyi, d tafyirt  s wacu id d-nessebgen belli amedyaz yedder di lḥif 

imi ddunit-is teččur d iɛewiqen, lḥif ɣef uqerruy-is seg imi yella mecṭuḥ zgan 

fell-as iɣeblan d uḥebbar imi yerfed iɣeblan ɣef tuyat-is xas akken ur yezmir ara 

almi i yimɣur zhar-is ur ibeddel ara yufa-d iman-is dima deg yiɣeblan. 

Yettkemmil deg wawal-is yeqqar-d : 

 

Ɛeddan akk medden laḥir 

Ɛeddeɣ nekk yahdem waɛfir 

Skra n win iwumi xedmaɣ lxir 

S ccer ɣur-i id d-yizwir 

 

Awalen-agi : 

Yahdem, waɛfir,xedmeɣ lxir,ccer, 

Lxir; D awal yesseqdec umaru yesɛan anamek n wayen yelhan zeddigen. 

Ccer; D awal yessmres yesɛan assaɣ d wayen n diri d wayen ur nelhi ara. 

Awalen yessemres umedyaz deg yifyar-agi, nessebgen-d yis-sen, belli lxir yuɣal 

d ccer, akken i teḍra aakked-s, imi dayen n lxir i yexdemi yemdanen lumaɛna 

dayen n ccer id d-yemlal deg ubrid-is , imi di ddunit imdanen akk ad xedmen 

lecɣal-nsen ad segmen ma d netta ayen iruḥ ad yexdem add yaf iɛewiqen deg 

ubrid-is,tikti ijemɛen gar wawalen d lxir yettuɣalen d ccer. 

Yettkemmil deg wawal-is : 

Ya Rebbi ur kfireɣ 

I ddunit iwumi id-luleɣ 

Di leɛmer ur friḥeɣ 

Di leḥzen ayen i ɛaceɣ 

Awalen-agi : 

Ur kfireɣ,iwumi  id-luleɣ; d; yessemres umedyaz awalen-agi akken deg unamek 

belli yumen s Rebbi ur yekfir ara yis  seg imi id d-ilul,ur friḥeɣ, leḥzen. 

Leḥzen: D aɣilif d uɣbel izedɣen ul n umedyaz. 

Ur friḥeɣ; lmaɛna n wawal ur yennecraḥ ara wul-iw. 

Awalen-agi nessebgen-d yis-sen, tudert n laḥzen , yettidir umedyaz, lumaɛna xas 

akken qqwan fell-as iɣeblan ula d yiwwas yekfer s Rebbi, yeqqim yeṣber, d 

Rebbi i izemren ad ibeddel fell-as tudert ɣer wayen yelhan , yeẓra belli ayen 

yelhan yewɣer akken ad d- yas, imi xas yusa-d ilaq taṣbert d uraǧu di Rebbi ad 

ifarrej fell-as. 

Ma deg usefru wis10 «  Ay aḥbib » yenna-d umedyaz : 

     Iṭij-iw yeɣli 

     Yezga-d fell-i ṭṭlam 

     Nudeɣ ɣef zher-iw 

     Ur ǧǧiɣ amkan 

     Ahya ddunit 

     Arwiɣ lemḥan 

Awalen-agi : 

Ṭṭlam,nudeɣ,zhar,arwiɣ,lemḥan, 

 Iṭij yeɣli; anamek-is ɣer umaru zhar ur yesɛi ara. 

Lemḥan; d iɣeblan d iɛekkiren yettemlal  di tudert-is. 

Deg wawalen-agi , ad nessebgen belli amedyaz, yettnadi ɣef zhar-is deg yal 

amkan lumaɛna ulac, yezzga yettidir deg yiɣeblan n ddunit, yerwa lemḥan n 

ddunit, awalen-agi tejmaɣ-iten yiwet n tikti d anadi ɣef zhar deg tlemmast n 

tudert n lḥif. 

Ikemmel deg awal-is yenna-d : 

         Si temẓi-w aɣliɣ 

         Ɛewjen-iyi wussan 

         Acuɣer a ddunit 

         Zgiɣ deg yiɣeblan 

         Iwumi ad ḥkuɣ 

          Iwumi ad ruɣ 

          Kkawen ifadden 

          Ulamek ad dduɣ 

 

Awalen-agi : 

Temẓi aɣliɣ; lmaɛna n wawal seg imi yella d amecṭuḥ netta yettidir deg yiɣilifen 

d lḥif .ɛewjen; awal yesɛa anmek belli ur sgimen ara zgiɣ,iɣeblan.Kkawen 

ifadden; d awal id d-yessebganen ulac tazmert , ad ḥkuɣ,ad ruɣ. 

Awalen-agi nessebgen-d yis-sen, tudert n yiɣeblan, yettidir umedyaz seg imi d 

ameẓyan, uryesɛi ara win iwui ad yaḥku neɣwin adirefden yid-s lhemm n ddunit, 

yezga kan waḥd-s ,  ayen yettidir s lḥif d lmerta yewɛer fell-as, yeɛya, kkawen 

ifadden-is ur yezmir ara ad ikemmel ad yidir deg liḥala anda yella. 

Tafelwit n tegrruma n yiferdisen : 

Udem n 

ddunit 

Azwel n 

usefru 

Tayunin n 

umawal 

ifyar 

Tudert n 

lḥif 

Ya ddunit 

tɣedreḍ-iyi 

Sb :127 

Tɣedreḍ, 

Lḥif,cabeɣ,ayen, 

zher 

Ya ddunit tɣedreḍ-iyi 

Ma s lḥif aqli cabeɣ 

Ayen ayen ur sɛiɣ zher 

Ya ddunit tɣedreḍ-iyi 

D amezyan ur ssiwḍeɣ 

Lxir 

yuɣalen d 

ccer 

Ya ddunit 

tɣedreḍ-iyi 

Sb :127 

Yahdem,waɛfir, 

Lxir,ccer 

Ɛeddan akk medden laḥir 

Ɛeddeɣ nekk yahdem waɛfir 

S kra n win iwumi xedmeɣ lxir 

S ccer ɣur-i  id-yizwir 

 

Tudert n 

laḥzen 

Ya ddunit 

tɣedreḍ-iyi 

Sb :127 

Ur kfireɣ,id luleɣ 

Ur friḥeɣ,laḥzen , 

ɛaceɣ 

Ya Rebbi ur kfireɣ 

I ddunit iwumi  id-luleɣ 

Di laɛmer ur friḥeɣ 

Di laḥzen ayen iɛaceɣ 

Lemḥan n 

tudert 

Ay aḥbib 

Sb :130 

Iṭij,yeɣli,ṭṭlam, 

Nudeɣ,zher,arwiɣ 

Lemḥan 

Iṭij-iw yeɣli 

Yezga-d fell-i ṭṭlam 

Nudeɣ ɣef zher-iw 

Ur ǧǧiɣ amkan 

Ahya ddunit 

Arwiɣ lemḥan 

Tudert n 

yiɣeblan 

Ay aḥbib 

Sb :129 

Temẓi,aɣliɣ 

ɛewjen,zgiɣ 

iɣeblan,iwumi, 

ad ḥkuɣ 

,ad ruɣ,kkawen 

ifadde,ad dduɣ 

Si temẓi-w aɣliɣ 

Ɛewjen-iyi wussan 

Acuɣer a ddunit 

Zgiɣ,deg yiɣeblan 

Iwumi ad aḥkuɣ 

Iwumi ad ruɣ  

Kkawen ifadden 

Ulamek ad dduɣ 

1-4-2-Asentel n tigujjelt 

      Agujil, neɣ tagujilt ; D win iwumi temmut yemma-s neɣ baba-s ; neɣ d win 

iwumi i mmuten yimawlan-is i sin. 

Qqaren deg yinzi : 

     « Win iwumi wwiɣ baba-s ur s-wwiɣ ara ;win iwumi wwiɣ yemma-s ue s-

ǧǧiɣ ara » 

Deg yinzi-agi ad-aɣ-d iban belli lsas n uxxam d tameṭṭut d urgaz. Ma yellatbedd 

twacult, ad d-tbedd tmetti  d acu llant teswiɛin anida amdan yettidir yebɛd ɣef 

imawlan-is dayen ara t-yeǧǧen di lxiq. 

Lmut d lḥaq ɣef yal amdan id yexleq Rebbi ɣer ddunit, aṭas n yimedyazen id d-

yewwin ɣef usentel n tgujjelt n tyemmatt. 

Deg usefru wis 17 « A yemma », yenna-d umedyaz : 

     Ɣerqeɣ di tergit 

     Mi d-kkreɣ deg yiḍ la ttruɣ 

     Tweḥceɣ a yemma 

      Ur zmireɣ ad akem-ttuɣ 

Awalen-agi : 

Ɣerqeɣ,tergit,ttruɣ,twaḥceɣ,yemma,ur zmireɣ, akem ttuɣ 

Ɣerqeɣ ; d awal id d-yessebganen taguni. 

Awalen-agi,sɛan assaɣ iten-d ijemɛen, nessebgen-d yis-sen lxuf d lwaḥc id d-

iɣellin ɣef ugujil ur nesɛi yemma-s, mi ara ad d-yaki dge yiḍ, imi mi yeṭṭes 

yurga yemma-s, yekker-d la yettru yetewḥec, yecedha yemma-s, ur yezmir ara 

ad yettu lexyal-is. 

Yettkemmil deg wawal-is deg yifyar-agi yenna-d : 

       Uliɣ ɣer uẓekka-m 

       Azezzu i dewwer 

       Ah la ttweḥḥideɣ 

       Amek tga ssifa-m 

Awalen-agi : 

Uẓekka-m,azezzu,ttwaḥideɣ,ṣṣifa-m 

Azezzu; d imɣi yesɛan tiǧeǧǧigin d tiwraɣin, xedmen-t rrif n uẓekka n win 

yemmuten . 

Ttwaḥideɣ , d awal yesɛan anmek n uḥebber ɣer umaru. 

Awalen-agi, icudd-iten yiwen wassaɣ,d azeṭṭa amawalan asnumkan yis-sen 

nessebgen-d liḥala n uẓekka n tyemmatt di tmeqbart, imi yuli ɣer ɣur-s yufa 

azezzu idewer, yeqqim yettwaḥid deg ṣṣifa n yemma-s amek tella ɣer daxel n 

uẓekka-ines. 

Ikemmel yenna-d : 

 

Isem-im yura 

Ɣef tmedlin yaḥya 

Ah awin yeẓran udem-im 

A yemma amek yella 

Awalen-agi : 

Isem,tmedlin,yaḥya,yeẓran, 

Timedlin; tid yettilin dzg uẓekka tettwaxdam s ssiman srusun-tt ɣef win 

yemmuten ad kemmlen fell-as akal. 

Yaḥya: Lmaɛna n wawal isem n yemma-s ad yeqqim akken yura ɣef uẓekka-

ines ad yidir dima yisem-is. 

Awalen-agi sɛan assaɣiten-icudden, imi nessebgen-d yis-sen, aẓekka n tyemmatt 

anda yura yisem-is ad yeqqim akken ɣef tmedlin n uẓekka-ines, imi amedyaz 

yessara ad iwali udem n yemma-s ɛzizen. 

 

Deg usefru wis14  « Ahya ddunit », yenna-d umedyaz : 

           Bɣiɣ ad cnuɣ fell-awen  

            S kra n win akken igujlen 

            S yisem-nwen 

            Nekkini yiwen seg-wen 

Deg yifyar-agi amedyaz yecna ɣef igujilen u nesɛi baba-tsen, d imǧuhad 

yemmuten tenɣa Fransa di tallitn tegrawla, imi ula d amedyaz tḥuza-t taluft acku 

netta daɣen baba-s yemmut d amǧahed ɣef tmurt-is. 

 

Ma deg usefru wis12  « Ayaggur » yenna-d : 

Ay aggur ad k-ḥkuɣ 

Taqsiḍt iṣaren 

N wudem ugujil 

Neɛya deg uraǧu  

Lḥaq yedderɣel 

Yeggra-d lbaṭel 

Nettnadi ɣef lḥeq-nneɣ  

Ay atma ur iban ara 

Deg yifyar-agi awalen-agi : 

Ugujil,lḥaq,yedderɣel,lbaṭel, 

Awalen icudd-iten yiwen wassaɣ, imi nessebgen-d yis-sen,lḥaq n ugujil 

yettwakksen, imi lbaṭel yexdem deg-sen ayen is-yahwa, imi igujilen i wumi 

ttwanɣan imawlan-nsen di tallit n tegrawla, lḥaq-nsen yemḍel-it udabu, kksen-

asen lḥaq-nsen. 

 

Deg usefru wis 14 « Ahya ddunit » amedyaz yenna-d : 

Anda tedduḍ a lbaṭel 

Anda ad tawḍeḍ 

Ɣur-k amkan anda  tḥebseḍ  

I wass mi ara ad temteḍ 

Ɣer Rebbi kullec ad teqqirreḍ 

I txedmeḍ ass-nni ad txelseḍ 

 

Awalen-agi : 

Lbaṭel,ad tḥebseḍ,temteḍ,ad d-qirreḍ,ad d-txelseḍ, 

Ad d-qirreḍ: d awal yessemres umaru, anamek ines belli ad d-yini akk ayen 

yexdem. 

Ad d-txelseḍ; ɣer umaru yesɛan anamek n uɛaqeb. 

Sɛan akk assaɣ iten-ijemɛen, nessebgen-d belli, lbaṭel yexdem udabu deg ugujil, 

imi yečča lḥaq-nsen ad d-yass wass anda ad uɣalen ɣer Rebbi ad xelsen 

tamuḥeqranit-nsen ad d-qirren akk s lbaṭel xedmen deg-sen. 

Ma d imǧuhad yemmuten seblen tarwiḥt-nsen ɣef tmurt n Lzzayer sɛan amkan 

nniḍen . 

 

Amedyaz deg usefru wis 15 « Ddan ḥafi » yenna-d : 

 

Thennan wid yemmuten 

Di lǧennet sɛan amkan 

Nutni rtaḥen 

 Awalen-agi : 

Thennan,lǧennet,amkan,rtaḥen 

Thennan; anamek-ines d talwit anda llan. 

Imi awalen-agi icudd-iten yiwen wassaɣ, nessebgen-d yis-sen amkan n 

yimǧuhad yeɣlin ɣef tmurt akken ad d-rren tilelli , bedden deg udem n Fransa, 

mmuten thennan, imi d lǧennet id amkan anda llan. 

Tafelwit n tegrruma n yiferdisen : 

Udem n 

tigujjelt 

Azwel n 

usefru 

Tayunin n 

umawal 

 

ifyar 

Lxuf d lwaḥc 

n ugujil 

A yemma 

Sb :143 

Ɣerqeɣ 

Targit,ttruɣ, 

Twaḥceɣ,akem-

ttuɣ 

Ɣerqeɣ di tergit 

Mi d-kreɣ deg iḍ la ttruɣ 

Twaḥceɣ a yemma 

Ur zmireɣ ad akem-ttuɣ 

Aẓekka n 

tyemmatt 

A yemma 

Sb :143 

Aẓekka,azezzu, 

Ttwaḥideɣ,ṣṣifa 

Uliɣ ɣer uẓekka-m  

Azezzu idewwer 

Ah ttweḥḥideɣ 

Amek tga ṣṣifa-m 

Udem n 

tyemmatt deg 

uẓekka-s 

A yemma 

Sb :144 

Isem,tmedlin, 

yeḥya,yeẓran 

Isem-im yura 

Ɣef tmedlin yaḥya 

Ah a win yeẓran udem-im 

A yemma amek yella 

igujilen Ahya ddunit 

Sb :137 

igujilen Bɣiɣ ad cnuɣ fell-awen 

S kra n win akken igujlen 

S yisem-nwen 

Nekkini yiwen seg-wen 

 

Tamuḥeqranit  

n ugujil 

Ay aggur 

Sb :133 

Agujil,lḥaq, 

Yedderɣel, 

Lbaṭel 

Ay aggur ak-ḥkuɣ 

Taqsiḍt iṣaren n wudem ugujil 

Neɛya deg uraǧu 

Lḥaq yedderɣel 

Yegra-d lbaṭel 

Nettnadi ɣef lḥeq-nneɣ 

Ay atma ur iban ara 

Taggara n 

lbaṭel 

Ahya ddunit 

Sb :138 

Lbaṭel,ad d-

ḥebseḍ,ad d-

temteḍ, 

Ad d-qirreḍ 

Ad d-xelseḍ 

Anda tedduḍ a lbaṭel 

Anda ad tawḍeḍ 

Ɣur-k amkan anda tḥebseḍ 

I wass mi ara ad temteḍ 

Ɣer Rebbi kullec ad teqirreḍ 

I txedmeḍ ass-nni ad d-xelseḍ 

 

Lǧennet 

amkan n 

yimǧuhad 

Ddan ḥafi 

Sb :140 

Thennan, 

Yemmuten, 

Lǧennet 

Thennan wid yemmuten 

Di lǧennet sɛan amkan 

Nutni rtaḥen 

 

 

      D tigi i d kra n temsal tigejdanin i d-icuden s isental iɣef d-tewwi tmedyazt n 

Ṭarmec Rabaḥ, s yiwen n uglam asefran alqayan, i d-yettbegginen tidet id-

yedder umdan aqbayli d umdan azzayri s umata, seg wayen id-nebder de 

yisental, nezmer ad d-nini ṬARMEC Rabeḥ yesniret akk timsal i yeɛnan liḥala n 

tmetti d umdan, yal tamsalt yefk-as asentel-is ɣef akken itt-yettwali d wamek i 

tt-yettidir, ma nruḥ s telqi ad d-naf ṬARMEC Rabeḥ d amdan, d amedyaz i 

yḥulfan aṭas di tmurt-is , seg imi id d-ilul , daya it yeǧǧan ad-is tuqet isental. 

Deg ayen i d-nebder deg yisental n ṬARMEC Rabeḥ yella d win i yesselḥan 

tamedyazt-is akken iwata, ladɣa mi yesniret akk timsal i yecceɣben amdan neɣ 

timetti. 

Taggrayt 

   Tasekla taqbaylit tennerna-d seg tensayit  ɣer tetrarit anarni-agi iban-d s 

umaynut deg wurti n tmedyazt. 

   Leqdic-nneɣ d win nebḍa ɣef krad n yiḥricen : 

Aḥric amezwaru nefren ad yili ɣef tesleḍt tasentalant, d tbadutin n usentel d 

uneqqid. 

Aḥric wis sin d anamek n tetrarit akked talalit n tmedyazt taqbaylit deg wayen 

yerzan isental, asentel n tegrawla 1945, asentel n lɣerba, asentel n yizerfan n 

tmeṭṭut, asentel n tayri, asentel n tmagit. 

Aḥric wis krad d tasleḍt n yisefra n Ṭarmec Rabaḥ , deg-s nebḍa-ten ɣef 13 n 

yisental ; asentel  n yimǧuhad ; asentel n tsertit, yejmeɛ asentel n tmagit , asentel 

n tutlayt tamaziɣt, akked usentel n laṣel ; ma d asentel n yiḥulfan yejmeɛ-d , 

asentel n tayri, asentel n lferḥ , asentel n lexdeɛ, asentel n lfiraq ; ma d asentel n 

tmetti yejmeɣ-d asentel  n ddunit akked tigujjelt. 

   Asirem n tetrarit n umedyaz  Ṭarmec Rabaḥ i t-yessawḍen yesniret akk timsal i 

caɣben timetti, yerna ur yeǧǧi liḥala n tilawt , tamirant wala tallit tamensayt, 

yesniret-iten akken iwata. 

   Tilellit deg wesnulfu n umedyaz, yeǧǧa-t ad yeffeɣ  si tmedyazt-nni tamensayt 

i yettwurzen s ugdud, dagi amedyaz yessenqad timetti, yessakay-itt, yettwelih-

itt…atg. 

   Amedyaz Ṭarmec Rabaḥ yexdem agzul i ddunit merra di 21 n yisefra , 

nexdem-asen tasleḍt nessuffeɣ-d 12 n yisental, isental-a d wid anda ṭuqten 

iɣeblan d yiḥulfan n umdan neɣ n tmetti, dagi amedyaz yesniret akk timsal di 12 

n yisefra. 

   Leqdic ɣef tmedyazt n Ṭarmec Rabaḥ d win yellan wessiɛ aṭas xas newwi-d 

kra deg-s maca tazrawt-a d tin yuḥwaǧen asihrew, maca , nessaram ayen 

nexdem ad yili d abrid i yettwanǧren ɣef tezrawin deg weḥric n tmedyazt n 

Ṭarmec Rabaḥ. 

    



                                                                      

 

 

           

          Amawal 

 



Amawal 
 

100 
 

Amawal 

Awal Anamek-ines s 

tefransist 

Tiɣbula-ines 

Adabu Le pouvoir M.M 

Aferdis L’élement M.M/A.K/K.B. 

Agbur Le contenu M.M 

Agejdan Fondamental A.I 

Aglam La description M.M 

Amaṭṭaf La radio B.B 

Amaḍal Le monde M.M 

Amyag Verbe K.B 

Anamek Sens K.B 

Aneḍruy Evenement A.I 

Asekles Enregistrement B.B 

Asemres L’utilisation M.M 

Asenqed La critique M.D 

Assaɣ La relation M.M 

Asugen L’imagination M.M 

Aẓbu La résistance M.M 

Iswi Le bute M.M 

Izerfan Les droits M.M 

Izen Message M.M 

Mgal Contre A.I 

Nḍam Organisation A.I 

Tabadut La définition M.M 

Tabɣest Le courage M.M 

Tagrawla La guerre M.M 

Tamagit L’identité M.A.S 

Tamensayt Traditionnelle M.M 

Tamirant Contemporain M.A.S 

Taqbilt La tribu A.I 

Tarrayt La méthode M.M 

Taseftit La cassette B.B 

Tasleḍt L’analyse M.M 

Tasuta La génération M.M 

Taɣerma La civilisation M.M 

Idlisen 

Tafransist 

(1)-BERGUEZ.D , Introduction aux méthodes critiques pour l’analyse 

littéraire, Ed.Dunod ,Paris,1991. 

(2)-COLLOT.M , Le théme selon la critique thématique ,Communication N°1 ,  

Volume 47 ,1988. 

(3)-GARDES.T ,et HUBERT.M.-C ,Dictionnaire de critique littéraire ,Ed 

.Armand Colin ,Paris ,2004. 

(4)-MBOUKOU .M ,Systémes ,théories et méthodes comparées en critique 

littéraire ,Volume II ,Des nouvelles critiques à  l’électisme négro-africain ,Ed. 

l’Harmattan ,2003. 

(5)-MAMMERI.M ,Culture savante et culture vécue ,(1938-1989), Edition 

TALA ,Alger ,1991. 

(6)-PICOCHE .J ,Précis de lexicologie Française ,Nathan ,France ,1997. 

(7)-SMESKENS.W ,Thématique ,Méthodes du texte :Introduction aux études  

littéraires ,sous la direction de Maurice Deloix er Fernand Hallyn ,Ed .Ducolot, 

1987. 

(8)-YACINE.T ,Ait Manguellet chante ,Edition Bouchene/Awal ,Alger ,1990. 

(9)-NACIB .Y ,Anthologie de la poésie Kabyle , Andalouse ,Alger ,1993. 

(10)-NACIB .Y. « Sliman Azem le poéte » ,Ed ,Ziryab ,2011. 

(11)-VESSEVIERE .J ,Littérature :Texte théorique et critiques ,Ed .Armon 

Colin ,2014. 

Tamaziɣt 

(12)-HAMRI .D ,Anadi di tmedyazt ( Tasleḍt n udyiz di tmedyazt taqbaylit) 

,Asqamu unnig n timuzɣa ,2007. 

Taɛrabt 

  الجسء الزاني الشعر     (بين الخقليد و الحدارت)حطىر الشعر القبائلي  و خصائصهمحمد جلاوي  -  (13) 

.                                                         2010الحديذ المحافظت الساميت للامازيغيت   

رسالت لنيل   (بين الخراد و الخجديد)الصىرة الشعريت عند لىنيس ايج منقلاث محمد جلاوي -   (14)

                                                                              .    1997شهادة الماجسخير 

Imawalen 

(15)-BOUDRIS ,(B) , Tamawalt n usegmi , Rabat ,Maroc ,1993 (B.B). 

(16)-BOUAMARA ,(K) ,Amawal n tunuin s tesnukyest :lexique de la               

rhethorique ,2007 : (K.B). 

(17)-DEMOGIN ,(J),Dictionnaire historique ,thématique des littératures 

Française et étrangeres ancien et moderne , librairie la Rousse , Paris ,1989. 

(18)-MAMMERI.(M) , Amawal n tmaziɣt tatrart,2008. 

(19)-MENICHE.(A) , Asegzawal n tmaziɣt ,Ed .Asirem ,2013. 

(20)-SALḤI (M.A) , Asegzawal ameẓẓyan n tsekla :petit dictionnaire de 

littérature ,2012 (M.A.S). 

.                                          1979 دار العلم للملايين بيروث المعجم الادبيجبىر عبد النىر -(21)  

-Awalen iqburen ,wigi d awalen i d-newwi si tgemmi taqdimt ttwasxedmen di 

tsekla, acukan ɣaben ɣef tutlayt n yal ass :(A.I). 

-1-Ttmektiɣ-d ttruɣ 

 

Ttmektiɣ-d ttruɣ 

Ɣef wayen iɛeddan 

Aultma ur ḥelluɣ 

Ddwa ur iban 

Wissen ma ad d- tettuḍ  

Neɣ ad d-tecfuḍ 

Ɣef wayen iɛeddan 

 

Teṭfeḍ-iyi afus 

Amzun dreɣleɣ  

Ul-iw yedduqus 

Ass-nni ayuggadeɣ 

Mazal ttmektiɣ 

Ma d nekkini neɣ bedleɣ 

 

Ma tbaɛdeḍ fell-i 

Udem-im gar wallen-iw 

Xas teǧǧiḍ-iyi 

Ttmektiɣ-d zik-nni 

Ɛuhdeɣ taḍsa 

Teǧǧa ccama deg wul-iw 

A yul-iw ttu 

Ayen akk iɛeddan 

A yiẓri-w ur ttru 

Ikellex-ak zman 

Akka a ddunit 

Ziɣ ulac seg-m laman 

-2-  Lbarj ɛlayen 

 

A yaxxam-nni i teǧǧiḍ 

A yaxxam-nni i teǧǧiḍ 

Yaɣli-d lweḥc ur telliḍ  

Truḥeḍ laxber ur teǧǧiḍ 

 

Ya lbarj ɛlayen 

Anda-tt tedfirt ik-izedɣen 

A ṭṭaq iɣelqen 

Mel-iyi-d aniɣer ruḥen 

 

Ma yella temmuteḍ  

Sawel-iyi-d ɣur-m add-aseɣ 

Slfarḥ ad d-azleɣ  

Deg uẓekka-m ara ad-cerkeɣ 

Qebleɣ timedlin  

Yid-m kan ara meḍleɣ 

Ma teǧǧiḍ-iyi 

I ddunit iwumi id d-greɣ 

 

Yanda-tt teqcict-nni mennaɣ 

Medden akk slan 

Ḥkan-iyi-d yerfiqen 

Nnan tbeddel amkan 

Tuɣa aqcic ma xir-ik d win yesɛan 

Tuɣa aqcic ma xir-ik d win yeɣran 

La ttruɣ ger-asen  

Fell-i medden akk ḍsan 

 

Axxam-nni i deg ttwaliɣ  

Am zik am tura ur tbedleḍ 

Yuli-k uɣebbar 

Am nekk am kečč tḥezneḍ 

Kul ma da ak-waliɣ 

Deg-i la tsettruyeḍ 

Ma add-terzef yiwwas 

A lemri ahat ad ak-tesfeḍ 

 

Di tergit n ṭṭlam  

Yiwwas ad ay-id temmektiḍ  

Mi am xedmeɣ leḥsan 

Degwul-im ahat tecfiḍ 

Xas mḥu isem-iw 

Deg yidammen-iw ur tettiliḍ 

Ma tesliḍ i ṣṣut-iw 

Ger wallen-im ur d-iyi-tettwaliḍ 

-3-Lfiraq yuran 

 

Ɣer ɣur-i tbaɛdeḍ  

Di lahna tɛaceḍ 

Ɣer ɣur-i tqarbeḍ 

D ul-iw i tzedɣeḍ 

 

Ayɣer akka 

Lfiraq yura 

Ahya tayri 

D kemm id sebba 

Ahya tayri 

Teǧǧiḍ ccama 

D kemm id sebba 

 

Mebruk fell-ak 

Aleflani 

Ma d nekk lahmum 

Aɣlin-d fell-i 

Tinad  ak-id nawi 

Tecba tiziri 

Aḥmed Rebbi 

D taqcict n lɛali 

Ayɣar akka 

Lfiraq yura 

 

Izad uxemmem 

Seg wass mi truḥeḍ 

Yebqa slam 

Ad nadiɣtayeḍ 

Kemmini tbaɛdeḍ  

Di lahna tɛaceḍ 

Ɣer ɣur-i tqarbeḍ 

D ul-iw i tzedɣeḍ 

 

Ayɣar akka 

Lfiraq yura 

 

A yemma smeḥ-as 

I mmi-m amjaḥ 

Abrid n tayri 

Yeqqaz ijerraḥ 

Yexsi-yi lmesbaḥ  

Ur d-yuli sbaḥ 

Yexsi-yi lmesbaḥ 

Ibɛed-iyi sbaḥ 

Ayɣar akka 

Lfiraq yura 

 

Fell-am ad cnuɣ  

Akken ad cfuɣ 

Eǧǧ-t-iyi ad ruɣ 

Ahat ad ḥluɣ 

Ya Rebbi 

Ad ak-ḥkuɣ teǧǧa-yi 

Ur nennuɣ 

 

Ayɣerakka 

Lfiraq yura 

Ahya tayri 

D kemm i d sebba 

 

 

 

 

 

 

 

 



Ammud                                                                       isefra n Ṭarmec Rabaḥ 
 

112 
 

 

-4-Ccah dirray-iw 

 

Ccah di rray-iw 

Maci akka ay-nwiɣ 

Fell-i ad d-tba3deḍ 

Ul-im yettmenni 

Yid-i ur yettili 

Nca Allah ad tfarḥeḍ 

 

Ul-iw txedɛeḍ meskin 

Yettwaqqed yeqqim 

Fell-i tɛemdeḍ 

Temḥiḍ isem-iw deg wul-im 

Terniḍ-as timedlin 

Ur txemmeḍ 

Tegra-d lhedra-m ɣur-i 

Isduben temzi-w 

S wayeḍ tbedleḍ 

 

Ccah di  rray-iw 

Maci akka ay nwiɣ 

Fell-i ad d-tbeɛdeḍ 

Ul-im yettmenni 



Ammud                                                                       isefra n Ṭarmec Rabaḥ 
 

113 
 

Yid-i ur yettili 

Nca Allah ad d-tferḥeḍ 

 

Si temzi-m i tɛuhdeḍ 

Ur yi-tettfaraqeḍ 

Ad temteḍ 

Tura freḥ mi meqreḍ 

D tameṭṭut tessneḍ 

Fell-i tbedleḍ 

Zwaǧ-im ass-a ad d-tɛelmeḍ 

Aqcic textareḍ 

Netta ad d-temlileḍ 

 

 

Ccah di  rray-iw 

Maci akka ay nwiɣ 

Fell-i ad d-tbaɛdeḍ 

Ul-im yettmenni 

Yid-i ur yettili 

Nca Allah ad d-tfarḥeḍ 

 

 

Yiwwas ma ad d-temmektiḍ 

Fell-i add steqsiḍ 

Amek yella 

Di lhemm iyi-d teǧǧiḍ 

Iḍelli neɣ ass-a 

Deg yir ḥala 

D temzi-w i tenɣiḍ 

Idammen-iw teswiḍ 

Ur kem-ɣaḍeɣ ara 

 

Ccah di rray-iw 

Maci akka ay nwiɣ 

Fell-i ad tbaɛdeḍ 

Ul-im yettmenni 

Yid-i ur yettili 

Nca Allah ad tferḥeḍ 

-5-Uɣal-d ɣur-i 

 

Uɣal-d  ɣur-i 

D kemm ay ḥemmleɣ 

Truḥeḍ iḍelli 

 Ass-aki helkeɣ 

 

Ul-iw yezha 

Yemlil tin yebɣa 

Nniɣ-as lɛeslama 

Terwel mid-twala 

Tbeddel lǧiha 

D wayeḍ ay tebɣa 

Tbeddel ṣṣifa 

Am ǧihennama 

Tewwet-yi lwahma 

Tenna ur k-ssineɣ ara 

 

Uɣal-d  ɣur-i 

D kemm ay ḥemmleɣ 

Truḥeḍ iḍelli  

Ass-aki helkeɣ 

Kemm tebɣiḍ 

Aẓar n lemḥibba 

Ul-im yethenna 

Ma d nekkini 

Aɛyan deg-i ṭṭebba 

Ur ufiɣ  ddwa 

Ḍelbeɣ Rebbi 

Ad am-d-tegri nndama 

Add-tnadiḍ fell-i 

Ur yi-tettafeḍ ara 

 

Uɣal-d  ɣur-i 

D kemm ay ḥemmleɣ 

Truḥeḍ iḍelli 

Ass-aki helkeɣ 

 

Truḥ dayennni 

Wekleɣ-as Rebbi 

Yeɛlem s kulci 

Izad imeṭṭi  

Lqaɛa tugi-iyi 

Igenni yebɛed fell-i 

Tuɛar tayri 

Ur tesɛi amdawi 

Tegla s temẓi  

I iruḥen ur neẓri 

 

Uɣal-d  ɣur-i  

D kemm ay ḥemmleɣ 

Truḥeḍ iḍelli 

Ass-aki helkeɣ 

-6-Tabrat 

 

A tabrat a tabrat 

Wi kem-id-yuran 

Ansi i d-tusiḍ 

Usiɣ-d seg ufus n taɛzizt 

N tin tebɣiḍ 

Wwiɣ-ak-d leḥzen 

D imeṭṭawen 

D nettat arad iruḥen 

Ara  izewǧen 

 

Lemḥibba-m d lemḥibba-w 

I yebḍa ufus-im 

Di tebrat-aki i d-yusan 

I d-yehder yiles-im 

Neɣ acuɣer 

Ibeddel wul-im 

Ma d win iyi-yifen 

I textar neɣ si zzher-im 

 

Lɛehd yerza ufus-im 

Nekk yid-m ur nennuɣ 

Yeggra-d yisem-im deg wul-im  

 Yeqqaz ur ḥelluɣ 

Mi tbedleḍ udem fell-i 

Tuqel-iyi d ṭṭlam 

Mi truḥeḍ teǧǧiḍ-iyi 

Acu d sebba-m 

 

Ruḥ kan a taɛzizt xas ruḥ 

Mennaɣ-am lehna 

Ma d nekk iṭij-iw yefreq 

Iɣum-it usigna 

Mi truḥeḍ tewwiḍ lehna 

Teǧǧiḍ-d rrehba 

Ma d ul-iw yejreḥ 

Meskin ur yesbir ara 

-7- Ass-a d tameɣra 

 

 

Haylalu ass-a d tameɣra ad necḍeḥ 

Haylalu tiɣratin ama d sbaḥ 

 

Aggur yeḍwa-d 

Yewwi-d yid-s tiziri 

Lferḥ izad 

Yid-wen ad nili iḍ-aki 

 

Haylalu ass-a d tamaɣra ad necḍeḥ 

Haylalu tiɣratin ama d sbaḥ 

 

Ad as-neqqen lḥenni 

Lqedd yecban tasekkurt 

Mi ara tettɣenni 

Amzun d rriḥa n tefsut 

 

Haylalu ass-a d tameɣra ad necḍaḥ 

Haylalu tiɣratin ama d sbaḥ 

 

Huz iman-im 

D taferrujt gar tsekrin 

Zzi-d udem-im 

Ur ssiɛziz deg yiman-im 

 

Haylalu ass-a d tameɣra ad necḍaḥ 

Haylalu tiɣratin ama d sbaḥ 

-8- Afus ay arrac 

 

 

Afus ay arrac  

Afus ar sbaḥ 

S ṛṛuba n ccac 

Ay tessen ad tecḍaḥ 

Afus ay arrac 

Tiɣratin ama d sbaḥ 

S ṛṛuba n ccac  

Ay tessen ad tecḍaḥ 

 

Zwi-tt,arwi-tt 

 

Ad d-nebdu asefru  

Si lḥara n Ǧerǧra 

Tubiret ad necnu  

Tigejda merra 

Bgayet ur nettu 

Yemma Guraya 

 

Zwi-tt ,arwi-tt 

S ṛṛuba n ccac 

Ay tessahbal arrac 

Amzur ɣer wammas 

Lmtel-is ulac 

Dtaqbaylit d ssaḥ 

Yes-s ad nefreḥ 

 

  Zwi-tt, arwi-tt 

 

Kker ad tceḍḥeḍ 

Tewweḍ-d nnuba-m 

Tameɣra n gma-m  

Ya lqedd  n leɛlam 

Iṭij ad d-yeḍḥu  

Ad ifak ṭṭlam 

 

  Zwi-tt,arwi-tt 

 

Zzin a yatma 

Mi ara teqqen amendil 

Yessi-s n lḥerma 

Yessi-s n yiɣil 

Acḥal ḥemmleɣ 

Yid-sent ad nemlil 

   Zwi-tt,arwi-tt 

 

Ay tecbaḥ tmurt 

Yis-m a taqbaylit 

Iḍelli neɣ ass-a  

Kemmini d tajeddit 

Fell-am ad cnuɣ 

D kemm d tanaslit 

 

   Zwi-tt, arwi-tt 

 

Tamurt n yimaziɣen  

Tamurt n Lzzayer 

Tamurt n yimaziɣen 

A yirgazen n leḥrar 

D tamurt n yidurar 

D tamurt n Lzzayer 

-9- Ya ddunit tɣedreḍ-iyi 

 

Ya ddunit tɣedreḍ-iyi 

Ma si lḥif aqli cabeɣ  

Ayen, ayen ur sɛiɣ zher 

Ya ddunit tɣedreḍ-iyi 

D amezyan urssiwḍeɣ 

 

Ayen ayen ur sɛiɣ zher 

 

Ya Rebbi ur kfireɣ 

I ddunit i wumi id-luleɣ 

Di leɛmer ur friḥeɣ  

Di leḥzen ayen iɛaceɣ 

 

Ayen ayen ur sɛiɣ zher 

 

Ɛeddan akk medden laḥir 

ɛeddeɣ nekk yahdem waɛfir 

Skra n win iwumi xedmeɣ lxir 

S ccar ɣur-i id-yezwir 

 

 



Ammud                                                                       isefra n Ṭarmec Rabaḥ 
 

126 
 

 

Ayen ayen ur sɛiɣ zher 

 

Itran yellan deg yigenni 

Ched-t rwiɣ lemḥani 

Ayen bɣiɣ yebɛed fell-i 

Mennaɣ lmut ad yi-tawi 

 

 

 

 

 

 

 

 

 

 

 

 

 

 

 

 

 



Ammud                                                                       isefra n Ṭarmec Rabaḥ 
 

127 
 

 

-10- Ay aḥbib 

 

Anef-iyi  ayaḥbib 

Anef-iyi waḥdi 

Waḥdi ay aḥbib 

Anef-iyi d lehmum-iw 

Ɣedreɣ temzi-w 

Weḥdi weḥdi 

Weḥdi ay aḥbib 

 

Si temẓi-w aɣliɣ 

Ɛewjen-iyi wussan 

Acuɣer a ddunit 

Zgiɣ deg yiɣeblan 

Iwumi ad ḥkuɣ  

Iwumi ad ruɣ 

Kkawenyifadden 

Ulamek ad dduɣ 

 

Anef-iyi ay aḥbib 

Anef-iyi weḥdi 

Weḥdi ay aḥbib 

Iṭij-iw yeɣli 

Yezga-d fell-i ṭṭlam 

Nudeɣ ɣef zzehr-iw 

Ur ǧǧiɣ amkan 

Ahya ddunit 

Rwiɣ lemḥan 

Ur ufiɣ aḥbib 

Ad yi-kkes iɣeblan 

 

Anef-iyi ay aḥbib 

Anef-iyi weḥdi 

Weḥdi ay aḥbib 

 

Ansi bɣu ɛeddaɣ 

Ad yi-tesuddem abrid 

Leɛmer twaḥceɣ 

Muḥal ad awen-kniɣ 

A tin ay ḥemmleɣ  

A tin ay mennaɣ 

Nekk a ddunit 

D yal aḥbib 

 

Anef-iyi ay aḥbib 

Anef-iyi waḥdi 

Weḥdi ay aḥbib 

-11-Ya tamurt-iw ɛzizen 

 

Ya tamurt-iw ɛzizen 

Ansi akka id-yekka laḥzen 

Zzin-aneɣ igerfiwen 

Tezram akk ayen iṣaren 

Si zik i tt-ddan fall-awen 

 

Ma yella Rebbi deg wul 

Akken akk leǧnas nniḍen 

Lset zeddig-tt tcebḥem 

Tekkes-m akk ičamaren 

Nnaɣ ya Rebbi ɛǧaba 

Aḥlil ma truḥ akka 

Nectaq tafsut i tmurt-a 

Ageffur ur d-iɣelli ara 

 

Taqcict nni icebḥen 

Yetthezzu waḍu cceɛr-is 

Tuqel-iyi-d am tgerfa 

Teṭtḍelliq kan iferrawen-is 

Aḥlil tin yeǧǧa zzin 

Ad tezyen s uqelmun-is 

Ad tɛeddi sya w sya 

Ad tseṛ akk s leɛyub-is 

 

Tiziri-nni yesfan 

Tefka-d akk tafat i tmurt 

Afus deg ufus ad t-neddu 

Icudden er-da-at-nefru-t 

Tamaziɣt- nni I isaḥḥan 

Fell-as ad d-ufrar tagut 

Tiɣratin a tulawin  

Iban-d uǧeǧǧig n tefsut 

-12-Ay aggur 

 

Ay aggur ad ak-ḥkuɣ 

Taqsiḍt iṣaren 

N wudem ugujil 

Lḥeqq yedderɣel 

Yegra-d lbaṭel 

Nettnadi ɣef  lḥeqq-nneɣ 

Ay atma ur iban ara 

Deg uǧernan id sersen 

Kunwi ay d imezwura 

Mi nruḥ ad d-nwali 

Ad aɣ-d-inin kumpli 

 

Susem kan ay agujil 

 

Defɛeɣ lekwaɣeḍ-iw 

Acḥal d lesnin  aya 

Neɛya deg uraǧu 

Lexbar ur iban ara 

Ziɣ mḥan isem-ik 

Ur d-yegri later-ik 

Susem kan ay agujil 

Lḥeqq-ik yemmut 

Ass mi akken i tmeḍleḍ baba-k 

Iṭij-ik yammal 

Tafat ur tban fell-ak 

Ass-aki tettraǧuḍ 

Ad d-tufrar fell-ak 

 

Ssusem kan ay agujil 

-13-Ay imǧuhad 

 

Ay teswam ay isaffen 

Dacu i swan isaffen? 

Idammen n wid iruḥen 

Ayi teččam ay uccanen 

Ay tferḥem ay igudar 

Ur yelli dacu id-yeqqimen 

 

Ay isufa mettgen yekfan 

Truḥ-m s lḥif d wurfan 

Gran-d iɣiɣden nfan 

Yeddem-iten waḍu mkul amkan 

 

Cciḥ yeɛsan deg uɣebbar 

Mi yufa amkan-is 

Amezzir yeṣfan  

Nettu nemḥa ula d isem-is 

Anwa ara 

Aq-ak-id yesmektin later-is 

Wid yeɣran 

Ad d-yaf laḥsab-is 

Anda itran 

Yerran tṭlam d tiziri 

Nemḍel ssaḥ 

Nezra mi truḥem irkelli 

Tafat fell-awen ur d-teflali 

Yal yiwen meskin anda yeɣli 

Tafat fell-awen ur d-teflali 

Ad tcehdem a Wad Qsari 

 

Ay imǧuhad yemmuten 

Kkert-t-d ad tezrem 

Skefelen-d iɣsan-nwen 

Sserɣen-ten ur tuklalem 

Arraw-nwen ur zmiren 

Ttwarzen deg yiḍ n ṭṭlam 

Anwaad  awen-ixedmen kkawen ifadden 

Ttwaḥeqren  yeḥzen leɛlam 

-14-Ahya ddunit 

 

Bɣiɣ ad cnuɣ fell-awen 

S kra n win akken igujlen 

S yisem-nwen 

Nekkini yiwen seg-wen 

Mmel-iyi-d anda-t baba-twen 

Anda ruḥen 

 

Wa deg udrar i yeɣli 

Wa deg uɣzar 

Jemɛen-d akk iɣsan-nsen 

Di teckayer 

Wissen messakit ma meḍlen 

Llan wid i ččan wuccanen 

 

Ahya ddunit 

 

Am widak yeddan ɛeryan 

Am widak yelsan 

Akka i ṭebqen lqanun 

Akka i aɣ-d-nnan 

Akka a lbaṭel tesɛiḍ amkan  

Xdem deg-neɣ I ak-yehwan 

Ahya ddunit 

 

Err-t iman-nwen 

Tedreɣlem ur tẓarrem 

Err-t imanwen  

Tɛuzgem ur tsellem 

Ayen yebɣu iṣar iṣar 

Agujildima yettwaḥqer 

 

Ahya ddunit 

 

Anda tedduḍ a lbaṭel 

Anda ad tawḍeḍ 

Ɣur-k amkan anda tḥebseḍ 

I wass mi ad temteḍ 

Ɣer Rebbi kullec  ad tqirreḍ 

I txedmeḍ ass-nni ad txelseḍ 

 

Ahya ddunit 

-15-Ddan ḥafi 

 

Anida-ken ya widan? 

Akk yemmuten 

I tḍegrem timedlin 

Ad twalim ayen iṣaren 

 

Am wid-ak yeddan ḥafi 

Neɣ am wid-ak yelsan zik-nni 

Yiwen n uɛekkaz iten-yewten 

Yiwen n ubrid iten-yewwin  

Iten-d iṣaḥen 

 

Ass miakken terɛed ddunit 

Mkul yiwen anda yaɣli 

Ur tbanem 

Ass-a tegra-d i nutni  

Ttnaɣen  gar-asen 

Anwa ara yeččen 

Ṭrafikin lekwaɣeḍ 

Ɛacen akk deg yidammen-nsen 

Wid-ak iruḥen 

Anda-ken a wid-ak  iẓerren 

Am unebdu am ccetwa 

Abrid yiwen 

Am yiḍelli am wass-a 

Am wass-a am uzekka 

D lemḥayen 

Thennan wid yemmuten 

Di lǧennet sɛan amkan 

Nutni rtaḥen 

 

Gar-aneɣ yella lɛahed 

Di tektabt ass-nni i tnekteb 

Fell-as an-qelleb 

S ufus-nneɣ i ten-jarred 

S wawal n Rebbi nɛuhed 

Maci d lekdeb 

Tura mi temḥa tyita 

Tarwa tegrad i lmaɛna 

Neǧǧa-tt tegrireb 

-16-D kunwi ay d kunwi 

 

D kunwi ay d kunwi 

D kunwi I degra tlelli 

D nekkni d nekkni 

Si zik nezga di tssusmi 

 

Ixulaf xelfen 

Ilaq ad aten-neqlaɛ seg uẓar 

Tezra-m ad aɣ-d-gmen 

Yiwwas ad aɣ-d awḍen s amnar 

Amek ad ten-fru-t 

Ad asen-siwel  i Genyar 

 

Uqbel ad ruḥen 

Ǧǧan-d lsas iseḥḥan 

Nnan ḥader-t 

Ɣef tarwa-nneɣ i-d yegran 

Ay-ittɣaḍen 

D idammen sqan deg yiɣezran 

 

Ur nzin idammen-iw 

Ur lliɣ si laṣel uẓerẓur 

Nekk d azzayri 

Yerna d amaziɣ aḥrur 

A  tamurt-iw 

Si laṣel-iw id griɣ asɣar 

-17- A yemma 

 

Ru ay agujil ma truḍ 

Ad yili Rebbi  

D win ur nesɛi yemma-s 

Ah ah a yemma ɛzizen 

 

Ɣerqeɣ di tergit 

Mi d-kreɣ deg iḍ la ttruɣ 

Twaḥceɣ a yemma  

Ur zmireɣ ad akem-ttuɣ 

 

Uh a yemma 

A yemma yemma 

Temmuteḍ a yemma 

Yemmut zher-iw 

 

Uliɣ ɣer uẓekka-m 

Azezzu I dewwer 

Ah la ttweḥideɣ 

Amek tga ṣṣifa-m 

 

Uh a yemma 

A yemma yemma 

Temmuteḍ a yemma 

Yemmut zzehr-iw 

 

Isem-im yura 

Ɣef tmedlin yaḥya 

Ah awi yezran udem-im 

A yemma amek yella 

 

Uh a yemma 

A yemma yemma 

Temmuteḍ a yemma 

Yemmut zzehr-iw 

-18-Tafunast igujilen 

 

Sber sber a tamɣart 

Sber sber a tarwa 

 

 Tamɣart deg uxxam la tezzad 

Deg lqut la tettnawal 

Mmi-s yeffeɣ ad yesdad 

Tuggad meskint ur d-yettuɣal 

 

Wissen ma ad uɣalen 

 A tamɣart wissen 

Wissen ma ad uɣalen 

 Ay amɣar wissen 

 

Yebda tikli adrar adrar 

Yaɛmed deg yidammen-is ur iḥar 

Ya Rebbi fell-as ḥader ḥader 

Tarwa-s la tettraǧu amnar 

 

Wissen ma ad uɣalen 

A tamɣart wissen 

Wissen ma ad uɣalen 

Ay amɣar wissen 

Tafunast igujilen 

Win iɛeddan seg-s ṭḍen 

Gran-d tarwa n yinasliyen 

La ttwalin kan s wallen 

 

Wissen ma ad uɣalen  

A tamɣart wissen 

Wissen ma ad uɣalen  

Ay amɣar wissen 

 

Aɛyan deg-s tura zlan-tt 

Xedmen tawezzaɛt gar-asen 

Yekker bu ḥwas mzegzar-n 

Idammen-is it-xedɛem 

 

Wissen ma ad uɣalen  

A tamɣart wissen 

Wissen ma ad uɣalen 

Ay amɣar wissen 

-19-Yelli-s n Sselṭan 

 

Arriɣ-ak tasbert a yul susem 

Tin tebɣiḍ yugi baba-s 

Yelli-s n Sselṭan ɛlayen 

Win inudan as-yini zem 

Arriɣ-ak tasbert a yul susem 

Tin tebɣiḍ tugi yemma-s 

Zwirent-as tid-iyi ɣurren 

Nnant-as ilaq ad yini zem 

 

Ma d ssaḥ ad ssusmeɣ 

 

Gulleɣ ad nadiɣ fell-am  

Ya lukan temzi-w dayen 

Abrid yeččur d izerman 

Sya w sya deg-i id ɛussen 

Arwel arwel ay aɛziz 

D I waɣzeniwen ad ak-ččen 

Ma gran-ak-d gar wallen-nsen 

Ma ur d-ak nɣin ad-ak-ččen 

 

Ma d ssaḥ ad susmeɣ 

Zik-nni amek i qqaren 

D timɣarin ay d settut 

Tura uqlen d irgazen 

Ya ddunit d lewhayem 

Seḥḥa a lweqt aɣeddar 

Yefkan lǧahd i wuffal 

Izem yegra-d yetḥeyyer 

Mi tt-wwin wid ur nuklal 

 

Ma d ssaḥ ad susmeɣ 

 

Zerriɛa-nni it-zerɛem 

Tezra-m ur tiwiḍ ara 

Taɣli terka di lqaɛa  

Imɣi ur d-tefki ara 

Yewweḍ-d unebdu i warwa 

Tezzuzerem aḍu di lḥara 

Acu iwen-d yegran akka tura 

Tirugza ur tesɛim ara 

 

Ma d ssaḥ ad ssusmeɣ 

 

Tawwurt n zher-iw taɣleq 



Ammud                                                                       isefra n Ṭarmec Rabaḥ 
 

147 
 

Ma d Rebbi id yi-raden 

Ur nɣiɣ ur ukireɣ 

Ur ččiɣ lḥeq n medden 

D tizlatin-iw i cennuɣ 

D nutenti  d ddunit-iw 

I taɛzizt-iw iwumi aten-ttahduɣ 

Ur telli tin nniḍen 

 

 

 

 

 

 

 

 

 

 

 

 

 

 

 

 

 



Ammud                                                                       isefra n Ṭarmec Rabaḥ 
 

148 
 

 

-20-Ya ddunit 

 

Ayen akka a ddunit 

Mebla tilelli 

Ayen akka akka 

Akka akka a tilelli 

Ur ɣen-d-tegri tayri 

Fell-am fell-am fell-am 

I ɛemdeɣ kulci 

Gulleɣ ur ḥniteɣ  

Abrid-iw ad at-kemleɣ 

Ya tayri ya tayri ya tayri 

Gulleɣ cfu cfu cfu 

Ur ḥniteɣ abrid-iw ad at-kemleɣ 

Ya tayri ya tayri ya tayri 

 

Anda kemm a ddunit-iw 

Ya tina id iyi-rḥan 

D kemm d kemm ay bɣiɣ 

Seg wass mi lliɣ d amezyan 

Anda anda i tebɣu tiliḍ 

Ɣef yidis-iw ad tesɛuḍ amkan 

I ddunit merra ad  amnger amkan 

Meṭlen-kem ur temmuteḍ 

Deg wakal neɣ di lebḥar 

Ama gar yigenni d tmurt 

Akem-neẓẓu ad tefkeḍ aẓar 

Mazal mazal tarwa n wuzzal 

Yis-sen iṭij ad yufrar 

 

D lebɣi-m I ak-m-yiwin 

Teswiḍ si tala n waklan 

Wissen ma yedderɣel yizri-m 

Tkecmeḍ di tebḥirt n usennan 

Textareḍ lḥeb cfu d akerfa 

Teǧǧiḍ wid aɛzizen fell-am 

 

Anida-t umezruy-nni 

Icaɛlen mkul ussan 

Yencu yekfa dayen-nni 

Am ceǧra ur s-tarrim aman 

Andra amek I am-gran wussan 

Am tgujilt ur tesɛiḍ imawlan 

 

A yidfir aɛjel ferfer 

Ur ttaggad iseyyaden 

Tasekkurt tesɛa lhiba 

 

Tezra-m i zran akk medden 

Aḥlil a znad ur tejbideḍ ara 

Ckal ɣef yifassen-im arzen 

-21-La Frik n umaziɣ 

 

Anda-t anda-t 

Lḥeq-ik ay aqbayli 

Nfan-t nfan-t 

Later-is ur yelli 

 

Ḥemleɣ tamurt-iw 

Ɛzizen ɣef wul-iw 

Ayinaṣliyen 

Ḥemmleɣ  tamaziɣt 

Yemma d tajaddit 

Ayizzayriyen 

 

Ayidfir iya  

Deg yigenni ɣewwes 

Zur-d akk timura 

Ers-d di Tunes 

Ɛeddi di Niǧer 

D Muritanya 

Intasen ur ttayes 

Azuli Libya 

Inasen aqleɣ da 

Neggul ur nettayes 

A yidfir ɛjel 

Ɣas ferfer ɛelli 

Ur tettu muqqel 

Fell-asen akk nadi 

Ah bezzaf d ddel 

Yissen ur nessel 

Agdud n Mali 

Ur tettun laṣel 

Fell-asen i nettkel 

Naḥwaǧ tadukli 

 

Ayidfir zwir 

Abaḥri n Ǧerǧer 

Ddu ur ttwexxir 

Saki-d Lzzayer 

Ɛeddi ɣer Lmaruk 

Inasen ur nfuk 

Mazaleɣ nedder 

La Frik n umaziɣ 

Akka ki-ay-ttaɣriɣ 

Acuɣer ad tneffer 

 

La Frik n umaziɣ 



Ammud                                                                       isefra n Ṭarmec Rabaḥ 
 

153 
 

Akka ki ay-ttaɣriɣ 

Iya-w ad tt-id nner 

La Frik n umaziɣ 

Akka ki ay ttaɣriɣ 

Iya-w ad tt-id nner 

